
Айсәуле ҚАРАПАЕВА,Айсәуле ҚАРАПАЕВА,
«Сыр бойы»«Сыр бойы»

Қала тұрғыны Асылхан Қойшыбеков 37 жыл 
машинист болып жұмыс істеген. Қызылорда 
локомотив депосында тепловоз жүргізіп, 57 жасында 
зейнетке шыққан. Жыл басынан бері тағайындалған 
әлеуметтік көмекке ілінгеніне қуанышты. 

– Теміржол саласы жауапкершілікті талап 
етеді. Мамандығыма адал болып, жастық шағымды 
арнадым. Жұмыс барысында түрлі қиындықтар 
болды. Күн-түн демей, уақытпен санаспай тер 
төктім. Биылдан бастап зейнетақымызға 90 мың 
теңгенің үстінде арнаулы әлеуметтік төлем 
қосылмақ. Бұл 63 жасқа толғанша төленеді екен. 
Дәрі-дәрмегімізді алуға жақсы көмек, – дейді ол. 

Иә, денсаулығына тигізетін зияны барын 
біле тұра, бала-шағаның қамымен қауіпті 
мамандықта жұмыс істеп жүрген қаншама 
адам бар. Өмірін қатерге тігетін кеншілер, 

өрт сөндірушілер, құтқарушылардың қызметі 
расымен ерлікпен тең. 

Биылдан бастап  ауыр, зиянды жұмыста істейтін 
азаматтар арнайы әлеуметтік төлем ала бастайды. 
Оның көлемі орташа есеппен 208 мың теңге 
шамасында болады. Төлемге қол жеткізу үшін 
жұмысшы 55 жасқа толған, кемінде 7 жыл міндетті 
зейнетақы жарнасы болуы шарт. Еңбек және 
халықты әлеуметтік қорғау министрлігі қазір елде 
осы санаттағы 685 мың азамат барын айтады.  
Мысалы, бір ғана «АрселорМиттал» компаниясында 
3400-ге жуық адам арнайы төлеммен зейнетке шыға 
алады. Сондай-ақ министр экономиканың әр 
саласында істейтін 2225 мамандық иесінің жұмыс 
орны зиянды екенін айтты. Зейнетке ерте 
шығатындар қатарына шахтерлер, металлургтер, 
рентгенологтар және зиянды еңбек жағдайында 
қызмет етіп жүрген басқа да мамандар бар. 

Осы ретте біз Еңбек және әлеуметтік қорғау  
комитетінің облыс бойынша департамент бас-
шысының орынбасары Төреахмет Жолым бетовпен 
хабарласқан едік. Оның айтуынша, кодекстің  195-1-
бабы 2-тармағына сәйкес, зиянды жұмыс істеп 55 
жастан кейін зейнеткерлікке шыққан және БЖЗҚ-да 
кемінде сексен төрт ай міндетті кәсіптік зейнетақы 
жарналары төленген 34 азамат өтініш берген. 

ЗИЯНДЫ ЖҰМЫС ЗИЯНДЫ ЖҰМЫС 
ІСТЕГЕНДЕРІСТЕГЕНДЕР
ӘЛЕУМЕТТІК ӘЛЕУМЕТТІК 
ТӨЛЕМДІ ТӨЛЕМДІ 
ҚАЛАЙ АЛАДЫ?ҚАЛАЙ АЛАДЫ?

Бүгінде Ақтөбе облысына бағыт 
алған 584 жүк көлігі, 13 жолаушылар 
көлігі, 210 жеңіл көлік және 1000-ға 
жуық жолаушы тоқтатылды. Аудан 
әкімдігі жанынан арнайы штаб 
құрылған. Жергілікті ерікті жастар, 
мекемелер және кәсіпкерлердің, білім 
саласы қызметкерлері жолаушыларға 
тегін ыстық тамақ ұйымдас тыруда. 

Әйелдер мен балалар аудан 
орталығындағы индустриалды- техни-
калық колледж жатақ ханасына орна-
ластырылды. Меди цина қызметкерлері 
жолаушыларды екі мезгіл аралап ден-
саулығын тексеруде. Жол бойын дағы 
қызмет көрсету кешен деріндегі азық-
түлік пен тамақ бағасы жергілікті 
әкімдіктің ұдайы бақылауында.

Сонымен қатар 7 ақпаннан бастап, 
Қазалы ауданының «Ойынды» елді 
мекені тұсындағы «Мирас» кешеніне 
135 жүк көлігі мен 35 жеңіл автокөлік 
тоқтатылды. Көліктерде 200-ге жуық 
адам бар. Жол полициясы қызмет-
керлері жолдың жабық екенін 
түсіндірді. Наразылық жоқ. 

Аудан әкімдігі кешен 
бас шылығымен келіс сөз 
жүргізіп, жолау шы-
ларға тамақ арзан 
бағамен берілуде. 
Дәрі-дәрмек, ауызсу 
тегін үлестірілді. 
Азық-түлік қоры 
жеткілікті. Балалы 
ж о л а у ш ы л а р ғ а 

кешеннің қонақ үйінен тегін жатын 
орындар дайындалды, кезекшілік 
қойылған. 

Тек Арал, Қазалы ғана емес, 
барлык аудандарда жолаушыларға 
аудан әкімдіктері тарапынан тиісті 
көмек көрсетілуде. Жағдай облыс 
әкімі Нұрлыбек Нәлібаевтың тікелей 
бақылауында. Боран басылып, жағдай 
тұрақталған соң автокөліктерге жол 
полициясы жол бастап, сапарын 
жалғастырады.

«Қазгидромет» РМК Қызылорда 
облысы бойынша филиалы өңірде 10 
ақпан күндіз -2-ден -7-ге дейін, түнде 
-5-тен -10-ға дейін түсетінін, ал Ақтөбе 
облысында 12-14 ақпанда облыстың 
басым бөлігінде, 10-11 ақпанда өңірдің 
оңтүстігінде қар, бұрқасын, көктайғақ 
күтілетінін хабарлады.

– Облыс тұрғындарынан авто-
көлікпен ұзақ сапарға шықпауын 
сұраймыз. Елді мекендерден тыс 
сапарды жоспарлағанда, ауа райы 
болжамына құлақ асу керек. Құтқару 
қызметінің SMS-хабарламаларын 
елеусіз қалдырмаңыздар. Жолдардың 
жабылуы немесе ашылуы туралы 

«Darmen» мобильді қосымшасынан 
немесе Төтенше жағдайлар де пар-

таментіндегі 55-10-76 қауырт 
желі арқылы білуге   бо лады, 
– дейді облыстық ТЖД 
бастығының орын басары 
Нұрсұлтан Ибрагимов.

«СБ» ақпарат

ТОСЫН ТАБИҒАТ

ЖОЛАУШЫЛАРҒА КӨМЕК КӨРСЕТІЛДІ
Ақтөбе облысының аумағындағы қатты боранға байланысты 

7 ақпаннан бері республикалық маңызы бар «Самара-Шымкент» 
автомобиль жолы жабылды. Ақтөбе облысының шекарасынан Арал 
қаласына дейін барлық көлік қозғалысына шектеу қойылды. Осыған 

орай Арал қаласынан 20 шақырым қашықтықта жол патрульдік 
полицияның 12 инспекторы 6 автокөлікпен жол бойында

 жұмыс жасауда.

ЕЛ ЖАҢАЛЫҚТАРЫ

ҮКІМЕТ ІРІ 
КӘСІПОРЫНДАРМЕН 
КЕЛІССӨЗ ЖҮРГІЗБЕК

Премьер-министр Олжас Бектенов Салық 
кодексінің жобасын қайта жазып, философиясын 

өзгерту қажет деп есептейді. 7 ақпандағы 
Үкіметтің кеңейтілген отырысында айтылған 

тапсырмаларды іске асыру мәселелері жөніндегі 
кеңесте ол сарапшылар мен бизнес 

қоғамдастықтардың пікірін ескеру қажет
 екенін айтты.

Сондай-ақ Үкімет басшысы өнеркәсіптің дамуына 
жаңа серпін беруді көздейтін бірқатар нақты 
міндеттерді белгілеп, бірінші вице-премьер Роман 
Склярға 10 күн ішінде барлық ірі өнеркәсіп кәсіпорны 
иелерімен, бірінші кезекте өндіруші салалардағы 
кәсіпорындармен келіссөздер жүргізуді тапсырды.

ЕҢ ТӨМЕНГІ ЖАЛАҚЫ 
ЖАҢАША ЕСЕПТЕЛУІ 
МҮМКІН

Қазақстанда ең төменгі жалақы жаңа әдіс-
тәсілмен есептелуі мүмкін. ҚР Кәсіподақтар 

федерациясы мәліметінше, егер жұмыс 
берушілер жалақыны 7-10%-ға көтереміз десе, 

бұл – шын мәнінде индекстеу. Ол – айлықты 
көтеру деген сөз емес. Кәсіподақтар 

федерациясы индекстеуді заңнамалық тұрғыдан 
реттеуді талап етеді. Бұл – әлемдік тәжірибе.

Елімізде ең төменгі жалақы ұзақ уақыт бойы 24 
мың теңге, 2020 жылдан бастап 42 мың теңге, содан 
кейін 60 мың теңге болды. Ең төменгі жалақыны 
есептеу әдістемесі болған жоқ. Халықаралық еңбек 
ұйымы мақұлдаған индекс бар. Мысалы, Үкімет 
Қазақстанда орташа жалақы 300 мың теңге деп 
мәлімдесе, онда ең төменгі жалақы осы соманың 50%-
ы болуы тиіс.

TECH GIRLS 
БАҒДАРЛАМАСЫ 
ІСКЕ ҚОСЫЛДЫ

Жаңа бағдарлама қыз-келіншектердің 
цифрлық білімін арттыруға арналған. 

ҚР Президенті жанындағы Әйелдер істері 
және отбасы-демографиялық саясат жөніндегі 

ұлттық комиссия мәліметінше, бағдарлама 
ұлттық комиссияның, Astana Hub халықаралық 

технопаркі және Techno Women 
қауымдастығының бастамасымен 

жүзеге асып жатыр.

Бағдарламаның мақсаты – қыздардың цифрлық 
білімін арттыру, кодсыз және төмен кодты 
бағдарламалау негіздерін үйрету және қыздарды 
STEM-ге тартуға ықпал ету. Сондай-ақ бағдарлама 
аясында қыздар мансапты жоспарлау, құру, сұхбаттан 
өту және өздері армандаған жұмысқа тұру туралы 
білім алады. Бұл онлайн режимде өтетін тегін 
бағдарлама және 16 мен 25 жас аралығындағы 
қыздарға арналған.

«СБ» ақпарат

ПРЕЗИДЕНТ 
ТАПСЫРМАСЫ 
ПӘРМЕНДІ 
ЖҮЗЕГЕ 
АСУЫ ТИІС

Кеше ҚР Премьер-министрі Олжас 
Бектеновтің төрағалығымен өткен мәжілісте 

Мемлекет басшысының Үкіметтің кеңейтілген 
отырысында берген тапсырмаларының 

орындалуы талқыланды.
Үкімет отырысынан кейін облыс әкімі 

Нұрлыбек Нәлібаев арнайы мәжіліс өткізіп, 
мән-жайды нақтылап, тиісті тапсырмалар берді.

Аймақ басшысы бюджет және салық саясатының 
тиімділігін барынша арттырудың маңыздылығын атап 
өтіп, қажетті шаралар қабылдауды міндеттеді. 

– Мемлекет басшысы Үкіметтің кеңейтілген 
отырысында ағымдағы экономикалық ахуалға қатысты 
бірқатар мәселелерге тоқталды. Атап айтқанда, бюджет-
тік саясатты жетілдіру, инвестиция тартымдылығын 
арттыру, өнеркәсіптің, ауыл шаруашылығының дамуы, 
су ресурстарын тиімді пайдалану, коммуналдық кешенді 
және көлік логистикасын нығайту экономиканы 
цифрландыру. Осыларға толығырақ тоқталсақ. Бірінші, 
бюджет және салық саясатының тиімділігін арттыру – 
біздің аймақ үшін өзекті мәселе. Қазір жаңа Салық 
кодексінің жобасы әзірленуде. Жергілікті бюджеттердің 
мүддесін ескере отырып, тиісті ұсыныстар енгізілуі тиіс. 
Президент айтқандай, салық және бюджет саласына 
түбегейлі реформа қажет. Соның арқасында мемлекет 
пен бизнес арасында жаңа қоғамдық шарт жасалмақ. 
Осылайша ұлттық табысты әділ бөлудің парасатты жолы 
қалыптасады, – деді облыс әкімі. 

Саясат

БРИФИНГ

Sb
Мейрамгүл ДАУЫЛБАЙҚЫЗЫ,
«Сыр бойы»

ҚОС МЕРЕЙТОЙ 
ИЕСІНЕ ҚҰРМЕТ

Кеше облыс әкімі Нұрлыбек Нәлібаев Сыр өңіріне 
белгілі қоғам қайраткері, ауыл шаруашылығы саласының 

ардагері Жақай Бодықбаевты 85 жас және қоғам 
қайраткері, облыстық қоғамдық кеңес төрағасы Әріп 

Хожбановты 70 жас мерейтойымен құттықтады. 

Салтанатты жиында аймақ басшысы қос ардагердің еңбегін 
сырбойылықтардың барынша жоғары бағалайтынын  атап өтті.

− Сыр өңірі қаймағы бұзылмаған, қазақтың киелі ордасы. Берекесі 
ұйыған, бабалар дәстүрі ұрпақтан ұрпаққа жалғасып, сабақтастығы 
үзілмеген қасиетті мекен. Алаштың анасы атанған Сыр елі – еңбегімен 
елге сыйлы, өмір жолы жас ұрпаққа өнеге болатын абзал да адал 
жандарға, еңбек адамдарына кенде емес. Мемлекет басшысы Қасым-
Жомарт Кемелұлы «Ел мүддесі бәрінен биік. Әділетті Қазақстанда 
еңбек адамына ерекше құрмет көрсетілуі тиіс. Еңбек адамдары 
еліміздің тірегі» деген болатын. Біз сол азаматтарға лайықты құрмет 
көрсетіп, ғибратты ғұмырын басқаларға үлгі, жастарға өнеге етуді 
басты мақсатымызға санап, дәстүрге айналдырып келеміз. Ол біздің 
басты парызымыз. Халқымызда «адам баласының өмірі− жасаған 
жасымен емес, еліне сіңірген еңбегімен өлшенеді» деген жақсы тәмсіл 
бар. Санаулы ғұмырын халық ісіне арнап, ел үшін аянбай еңбек етуді 
парыз санап, төрден орын алған есімі жақсылар мен жайсаңдардың 
қатарында аталып, абырой биігінен көрінген ардақты ардагер 
ағаларымыз қашанда құрметке лайық. 

Бүгін біз қос мерейтой иелерінің қуанышына жиналудамыз. Ел 
ағасы Сырдария және Қармақшы ауданының құрметті азаматы, еңбек 
ардагері Бодықбаев Жақай Серікұлы 85 жасқа толса, қоғам қайраткері, 
Сырдария ауданының құрметті азаматы, облыстық қоғамдық кеңес 
төрағасы Хожбанов Әріп Битілеуұлы 70 жасқа толып отыр. Қажырлы 
еңбектің зейнетін көріп келетін өздеріңізге дендеріңізге саулық, 
отбасыларыңызға амандық, сарқылмас күш-қайрат, құт-береке 
тілеймін!  Атқарған істеріңіз ұрпақтарыңыз бен ізбасарларыңыздың, 
барша жерлестеріңіз бен дүйім халқымыздың игілігіне жарасын! 
Сіздерді ақ пейілді Сыр жұртшылығының атынан мерейтойларыңыз-
бен шын жүректен құттықтаймыз,– деді облыс әкімі.

Өңірдің әлеуметтік-экономикалық дамуына зор үлес қосқан  қос 
ардагерге  Қызылорда облысының Құрмет грамотасы табысталды.

Мерейтой иелерін еңбек ардагерлері Қорғанбек Қайруллаев, 
Алмагүл Божанова, Бекмырза Еламанов, Қылышбай Бисенов, Мұрат 
Бақтиярұлы құттықтады.

Өз кезегінде қос ардагер  жиналған қауымға риясыз көңілдері 
үшін алғысын білдірді.

СЫР 
ТОПЫРАҒЫ 
ТОЗБАСЫН 
ДЕСЕК...

Сенаттың кезекті пленарлық 
отырысында Сенат депутаты Руслан 

Рүстемов Сыр топырағындағы тозу және  
тұздану процесінің алдын алу мақсатында 

өңірде арнайы мамандандырылған 
топырақтану зертханасын ашу қажеттігі 

жөнінде  Премьер-Министр Олжас Абайұлы 
Бектеновтің атына депутаттық сауал 
жолдады.  Сауалдың толық нұсқасы 

ұсынылып отыр.

Құрметті Олжас Абайұлы!
Мемлекет басшысы Қасым-Жомарт Кемелұлы 

Тоқаев VIII сайланған Парламенттің бірінші сессия-
сының ашылуында сөйлеген сөзінде топырақтың 
құнарын сақтап, оны жақсарту үшін жүйелі шаралар 
қабылдау қажеттігін, ауыл шаруашылығы жерлерін 
тиімді пайдалану үшін бақылауды күшейтуді, өнім 
көлемін арттыруды және оны әртараптандыруға баса 
мән беруді тапсырғаны белгілі.

Соңғы деректерге сәйкес, Қазақстан бойынша 
75%-дан астам жер аумағында топырақтың тозуы 
байқалады және жағдай күрделене түсуде. 

Осы ретте экологиялық аймақ санатындағы 
Қызылорда облысында топырақ құнарын арттыру, 
ауыл шаруашылығы мақсатындағы жерлерді тиімді 
пайдалану негізінде өңірдің азық-түлік қауіпсіздігін 
ғылыми сүйемелдеу аса өзекті.  

Аймақта су тапшылығына байланысты шаруа-
шылықтар негізгі дақыл – күріш егісі көлемін жыл 
сайын қысқартуға мәжбүр болып, ауыл шаруашылығы 
өндірісін әртараптандыруға  ба сымдық беруде.

Алайда, бұл шаралар топырақ тозуының алдын 
алуға қауқарсыз. Елдегі күріш алқаптарының 90 
пайызын қамтитын Сыр өңірінде тұзданған жерлер 
аумағы ұлғайып, топырақтағы зиянды тұздар 
мөлшерінің өсуі салдарынан егіске қолайсыз жағдай 
қалыптасуда.

Күріш егу көлемі қысқарған сайын, оның 
айналасында жұмыс жасап, отбасын асырып жүрген 
жұмысшы-механизаторлардың саны да қысқаруда.

Сыр өңірінің топырақ ерекшелігіне байланысты 
күріш егілмесе топырақтың екінші қайтара тұздану 
қарқыны күшейіп, баға жетпес суармалы жерлердің 
айналымнан шығып қалу қаупі де өте жоғары.

Бүгінгі таңда Қызылорда облысында суармалы 
жерлердің 22,1% күшті және өте күшті тұзданған 
болса, 33,6 % орташа, 44,4 % әлсіз тұзданған. Күшті 
және өте күшті тұзданған суармалы жер көлемі 2021 
жылмен салыстырғанда 2022 жылы 16 % ұлғайған.

Осыған орай, қысқарған күріш егісі көлемінің 
орнын алмастыру, экономикалық жағынан тиімді 
әртараптандыру бағытындағы дақылдарды анықтау, 
өңірдің экологиялық және табиғи ерекшелігі, су 
тапшылығы жағдайында күріш егісі көлемін 
қысқартудың топырақ құнарлылығына әсерін 
зерделеу үшін топырақтың құрамын зерттеу 
жұмыстарын жүргізу аса өзекті.

Ғалымдардың пікірінше Арал апаты аймағындағы 
экологияның нашарлауы, топырақ құнарлылығының 
төмендеуі, т.б. көкейкесті мәселелердің алдын алу 
үшін жердің қазіргі жағдайын бағалау арқылы 
топырақ карталарын, балл бонитетін және эрозия 
карталарын, агроөндірістік топтамасын жасап, оны 
егістікте дұрыс пайдалану қажеттілігі туындап отыр.

Айта кету қажет, елімізде топырақтың сапалық 
деңгейін зерделеумен айналысатын Қазақ 
топырақтану және агрохимия ғылыми-зерттеу 
институты ғалымдарының құрамы бірнеше есе 
қысқарып, әлеуеті төмендеген. Жалпы елімізде 
топырақты түбегейлі зерттеумен айналысатын 
мамандар азайып кеткен.

Сондай-ақ еуропалық стандарттарға сәйкес 
аккредиттелген жалғыз зертхана С.Сейфуллин 
атындағы Қазақ агротехникалық университетінде 
2019 жылдан бастап жұмыс жасайды. Дегенмен, бұл 
зертхана негізінен Қазақстанның солтүстігіндегі 
топырақ құнарын зерттеумен айналысады.

Сол себепті, Қызылорда облысында арнайы 
мамандандырылған топырақтану зертханасын ашып, 
Қазақ күріш шаруашылығы ғылыми-зерттеу инсти-
тутымен бірлескен жұмыстарды ғылыми жүйелендіру 
қажет.

Бұл шаралардың негізгі мақсат-міндеті:
1. Агроөнеркәсіп саласында оқу, тәжірибе және 

ғылыми-зерттеу жұмыстарын ұйымдастыру және 
жүзеге асыру;

2. Топырақ құнарлылығын сақтау және қалпына 
келтіру, тұзға төзімді дақылдардың сорттарын 
шығару;

3. Топырақ зерттеу жұмыстарын жүргізу және 
астықтың технологиялық және биохимиялық 
сапасын анықтау;

4. Ауыл шаруашылығы, агрохимия, селекция, 
ауыл шаруашылығы дақылдары саласында, оның 
ішінде облыстың агроөнеркәсіптік кешені 
мамандарының біліктілігін арттыру шеңберінде 
кадрларды даярлау және қайта даярлау (агрономдар, 
селекционер-ғалымдар, астық сапасы мен өңдеу 
жөніндегі технологтар және т.б.) болып табылады.

Зертхананың құрылуы өңірде өсімдік 
шаруашылығы өнімдерінің қауіпсіздігін қамтамасыз 
етіп, облыс тұрғындарының әл-ауқат деңгейін, оның 
ішінде ауыл шаруашылығы өндірісіндегі жаңа 
жұмыс орындарын арттыруға септігін тигізеді.

Нәтижесінде топырақ құнарлылығын арттыру 
арқылы тыңайтқыштарды оңтайлы пайдалану, 
сортты таңдау, ауыл шаруашылығы дақылдарын 
сынау және шығару, оларды өсірудің агротех-
нологиялық стандарттарына сәйкестігін ғылыми 
қамтамасыз ету мүмкіндігі кеңейеді.

Мемлекет басшысы кеше өткен Үкіметтің 
кеңейтілген отырысында сөйлеген сөзінде «Ауыл 
шаруашылығының дамуын тежеп тұрған кедергілерді 
бәріміз білеміз. Басты түйткіл – жылдар бойы қажетті 
қаржының жеткілікті бөлінбеуі. Инвестицияның 
тапшылығы техниканың тозуына, егіннің бітік және 
еңбектің өнімді болмауына әкеп соқтырады. 
Сондықтан ауыл шаруашылығына бөлінетін 
қаржыны барынша, тіпті, мүмкіндік болса, екі есе 
арттыру қажет» дегені белгілі.

Осыған орай, құрметті Олжас Абайұлы, Сыр 
топырағындағы органикалық заттардың оң балансы-
на қол жеткізуге, топырақ құнарлылығын молайтуға 
және күріштен, онымен байланысты дақылдардан 
тұрақты жоғары өнім алуға мүмкіндікті кеңейту 
мақсатында жоғарыда аталған шараларды жүзеге 
асыруға қолдау білдіруіңізді сұраймыз.

ДЕПУТАТТЫҚ САУАЛ

ҚҰРМЕТ

Сондай-ақ аймақ басшысы Үкімет 
пен әкімдерге инвестиция тарту 
бағытындағы жұмысты жандандыру 
тапсырылып отырғанын айтты.

– Біз соңғы 2 жыл қатарынан 
инвестиция индикаторын артығымен 
орындадық, биыл да алдымызға 
ауқымды міндет қойдық. Былтыр 
өңірімізде негізгі капиталға тартылған 
инвестиция көлемі 486,5 млрд теңгені 
құрап, жоспар 62 млрд теңгеге артық 
орындалды. Биылға бекітілген 
индикатор 517,5 млрд теңгені орындауға 
жұмыс жасауымыз қажет. Президент 
бюджет қаражатымен шектелмей, 
инвестиция тартуға қажетті біртұтас 
экожүйе қалыптастыруды және инвес-
торларға «бір терезе» қағидатымен 
жан-жақты қолдау көрсетуді міндеттеді. 
Облыста отандық және шетелдік 
инвесторлардың жобаларын сүйе-
мелдеу, туындаған мәселелерін шешу, 
тартылатын инвестиция көлемін 
арттыру бағытындағы жұмыстарымен 

облыстық кәсіпкерлік және өнеркәсіп 
басқармасы, «Бизнеске арналған 
Үкімет» мекемесі, «Байқоңыр» әлеу-
меттік-кәсіпкерлік корпорациясы, «Қы-
зылорда даму орталығы» айна лысуда. 
Осы мекемелерге шетелден, басқа 
өңірлерден және жергілікті инвес-
торларды тарту бойынша нәти желі 
жұмыс жасауды тапсырамын, – деді 
Нұрлыбек Машбекұлы.

Сонымен қатар аймақ басшысы 
инвесторлармен толыққанды серіктес 
ретінде жұмыс істеп, олардың 
проблемалық мәселелерін заң аясында 
жедел шешу бағытында тиісті 
шараларды айқындап, нақты іс-қимыл 
қабылдауды тапсырды. Мемлекет және 
жеке қаражат есебінен жүзеге асырылуы 
жоспарланған   қалалық және аудандық 
деңгейдегі барлық саладағы инвес-
тициялық жобалардың проблемалық 
мәселелері өңірлік үйлестіру кеңесінің 
аясында шешілуі қажет екенін айтты.  
Президент тапсырмасына сәйкес жарты 
жылдың нәтижесі бойынша әрбір 
әкімнің  инвестиция тарту бағытында 
атқарған жұмысына баға берілмек. 

Осыған байланысты алдағы уақытта 
қала және аудан әкімдерінің, басқарма 
басшыларының жұмысы инвестиция 
тарту индикаторының орындалуымен 
бағаланатыны ескертілді. 

Жиында мемлекеттік сатып алу, 
мемлекет пен жекеменшік серіктестігі, 
құрылыс саласын реттеу жүйесін 
рефор малау да айтылды. Өңірде мемле-
кеттік-жекеменшік әріптестік меха-
низмі әлеуметтік салада кеңінен 
қолданыста. Құны 17,1 млрд теңгені 
құрайтын 63 жобаның келісім-шартына 
қол қойылды. Ендігі кезекте, мем-
лекеттік-жекеменшік әріптестік меха-
низмін инновациялық, халықтың өмір 
сүру сапасын жақсартатын және 
мемлекеттік қызметтерді көрсетуге 
бағыт талған жобаларға пайдаланған 
жөн.

– Мемлекет басшысы Үкіметтің 
кеңейтілген мәжілісінде елімізді эконо-
микалық-әлеуметтік дамыту ісінде 
маңызды рөл атқаратын құрылыс 
саласына арнайы тоқталғаны белгілі. 
Бүгінгі күні Сыр өңірі қарқынды 
құрылыс алаңына айналғанымен, 

жұмыс барысында кейбір заңнама және 
норматив талаптары құрылысты 
жоспарлау мен жүргізу процесіне 
кедергі келтіреді. Бұл өз кезегінде 
құрылыс уақытының созылуына және 
сапасының төмендеуіне әкеледі. 
Осыған байланысты, жауапты сала 
басшыларына «Қала құрылысы туралы» 
кодекс жобасын қайта қарап, сапалы 
ұсыныстар енгізуді тапсырамын, – деді 
аймақ басшысы.

Мемлекет басшысы республикада 
үлескерлік құрылыс пен ғимараттардың 
заңсыз әрі орынсыз салынғанын атады. 
Аймақта құрылыс саласында үлескерлер 
қаржысын тарту тәсілімен құрылыс 
салу жағдайлары тіркелмеген. Алайда 
аталған мәселе тіркелген жағдайда 
облыстық бақылау жөніндегі басқарма 
мен облыстық құрылыс және сәулет, 
қала құрылысы басқармасы барлық заң 
талаптарын сақтай отырып, сапалы әрі 
мерзімінде жүргізілуді қадағалуы тиіс. 

Мұнан бөлек, жиында аймақ бас-
шысы өндірістің дамуына тың серпін 
беру, шағын және орта кәсіпкерлікті 
дамыту, су үнемдеу технологияларын 
енгізу, коммуналдық-энергетикалық 
секторды жаңғырту жөнінде бірқатар 
тапсырма берді. Көлік-логистикалық 
әлеуетті арттыру, экономиканы 
цифрландыру, медицина инфра құры-
лымын дамыту бойынша да алдағы 
жұмыстың бағыт-бағдары айқындалды.

Мәжіліс соңында облыс әкімі 
Мемлекет басшысы берген тапсыр-
маларды орындауға қатысты жоспарды 
уақытылы зерделеп, бір аптада нақты 
ұсыныстар беруді міндеттеді. 
Ұсыныстарды әзірлену сатысындағы 
«2024-2028 жылдарға арналған 
Қызылорда облысының әлеуметтік-
экономикалық дамуының кешенді 
жоспары» жобасына енгізу қажет. Осы 
орайда облыстық экономика және 
қаржы басқармасы салалық басқар-
малармен бірлесіп, Мемлекет бас-
шысының тапсырмаларын орындау 
бойынша өңірлік іс-шаралар жоспарын 
әзірлеп, бір апта ішінде бекітуге енгізуі 
тиіс екенін айтты.

ПРЕЗИДЕНТ ТАПСЫРМАСЫ 
ПӘРМЕНДІ ЖҮЗЕГЕ АСУЫ ТИІС

Сонымен қатар басқарма басшысы 
былтыр салада атқарылған өзге де 
жұмыстарға тоқталды.

2016 жылдан бастап өңірге аса қажетті 
медицина мамандықтары бойынша 131 
резидентке облыс әкімінің гранты тағайын-
далып, қазіргі кезде 82 жас түлек емдеу 
ұйымдарында қызмет атқаруда. Биыл үрдіс 
жалғасын тауып, өңірімізде тапшылығы бар 
нефролог, радиолог, ревматолог, т.б. маман-
дықтарға 24 облыс әкімінің гранты бөлінген.

– Одан бөлек, 2020 жылдан бері жас 
мамандарды әлеуметтік қолдау мақсатында 
20 маманға жергілікті бюджет қаражаты 
есебінен 500 АЕК көлемінде бірмезеттік 
қайтарымсыз көтермеақы берілуде. 
Медициналық қызметкерлердің біліктілігін 
арттыруға былтыр 88 млн теңге қаражат 
бөлініп, 575 дәрігер, 738 орта буын 
қызметкері білімін жетілдіруде. Бұл 
қаражаттың барлығы дерлік ана мен бала 
денсаулығын сақтау саласындағы маман-
дардың білімін жетілдіруге жұмсалуда, – 
деді басқарма басшысы.

Денсаулық сақтау министрлігінің 
тапсырмасына сәйкес, БМСК ұйымдарында 
үздік практика орталықтарын құру бойынша 
инновациялық технологияларды енгізе 
отырып «Үздік тәжірибелер орталықтарын» 
құру жөніндегі жол картасы бекітіліп, жол 
карта аясында Жамбыл облысы және 
Еңбекші қазақ орталық аудандық ауру хана-
сындағы озық тәжірибені тиімді енгізу үшін 
оқуға мамандар жолданып, Шиелі көп бейін-
ді орталық аудандық ауруханасы «Үздік 
практика орталығы» болып бекітілген.

Биыл медицина саласына жергілікті 
және қор бюджеті мен құрылысты қоса 
алғанда 138,6 млрд теңге қаржы бөлінген. 
Бұл өткен жылғы бюджетпен салыстырғанда 
21 пайызға көп. Оның ішінде қордың 
бюджеті 18 пайызға, жергілікті бюджет 49 
пайызға артқан.

– Былтыр  жалпы құны 47 млрд 
теңгені құрайтын 21 денсаулық сақтау 
нысанының құрылысы жүргізілді. Оның 
ішінде жалпы құны 7,1 млрд теңгеге 17 
нысанның құрылысы аяқталды, 2 нысанның 
құрылысын жалғастыруға 1,2 млрд теңге, 2 
нысанды бастауға 1 млрд теңге бөлінді. 
Оның ішінде 15 нысан Ұлттық жоба аясында, 
2 нысан «Ауыл – ел бесігі» бағдарламасы 
шеңберінде, 2-і республикалық бюджет 
есебінен, 2 нысан жергілікті бюджет есебінен 
жүргізілуде, – деп атап өтті Олжас Ермекұлы. 

Биыл жергілікті бюджет есебінен жалпы 
құны 922,2 млн теңгені құрайтын Жаңақорған 
ауданы «Төменарық» ауылында дәрігерлік 
амбулаториямен қоса 15 төсекке арналған 
ауылдық аурухана құрылысы жүргізілуде. 
Шалғай аудандардағы бала ларға реаби-
литациялық емнің қолже тімділігін арттыру 
үшін Арал  ауданында оңалту орталығын 
ашу жоспарлануда.

Былтыр 9 нысанға күрделі жөндеу 
жұмыстары жүргізілген. Оның ішінде жалпы 
құны 529,2 млн теңгенің 5 нысанға күрделі 
жөндеу жұмыстары аяқталса, биыл жалпы 
құны 2,7 млрд теңгеге 4 нысанға жүргізіліп 
жатқан күрделі жөндеу жұмыстары 
аяқталады. 

Өткен жылы денсаулық сақтау нысан-
дарын материалдық-техникалық жабдық-
тармен қамтамасыз ету үшін 5,3 млрд теңге 
бөлінген. Оның ішінде республикалық 
бюджет есебінен 4,4 млрд теңге, жергілікті 
бюджет есебінен 900 млн теңге. Нәтижесінде 
медицина ұйымдарының жабдықталу 
деңгейі 84-тен 86 пайызға дейін көтерілген. 
Айта кету керек, есепті кезеңде жалпы құны 
512,5 млн теңгеге 25 дана санитарлық 
автокөлік сатып алынған. Ал биылға саланы 
материалдық-техникалық жабдықтармен 
қамтамасыз ету үшін 3,7 млрд теңге қаржы 
қаралып отыр.

Аймақта былтыр жалпы өлім-жітім көрсеткіші алдыңғы жылмен 
салыстырғанда бір деңгейде сақталса, ана өлімі 5,7, сәби өлімі көрсеткіші  

13,4%-ға төмендеген. Бастапқы медициналық-санитариялық көмек көрсету 
ұйымдарына 816476 тұрғын тіркелген. Оның ішінде 82,4%-ы мемлекеттік 

медициналық ұйымдарға тіркелсе, 17,6%-ы жеке медициналық ұйымдарға 
қарайды. Тұрғындарға 25 стационарлық, 26 амбулаториялық-емханалық, 100 

дәрігерлік амбулатория, 25 фельдшерлік-акушерлік бекет, 97 медициналық 
бекет қызмет көрсетеді. Бұл туралы өңірлік коммуникациялар қызметінде 

өткен брифингте облыстық денсаулық сақтау басқармасының басшысы
Олжас Ысқақов баяндады. 

Мейрамгүл ДАУЫЛБАЙҚЫЗЫ,
«Сыр бойы»Sb

– Зиянды  жұмыстармен айна
лысатын адамдарға арнаулы әлеу
меттік төлемдерді тағайындау үшін 
қойылатын бірнеше талап бар. 
Алдымен жұмыскер 55те және осы 
жастан асуы тиіс. Сонымен қатар 
бірыңғай жинақтаушы зейнетақы 
қорында 84 ай және одан көп міндетті 
кәсіптік зейнетақы жарналарын 
төлеген, қызметін тоқтатуы немесе 
зиянды емес басқа жұмысқа 
орналасуы қажет. 2014 жылдан бері 
зиянды жұмыс істейтін адамдарға 
қатысты мемлекет, жұмыс беруші 
және жұмыскер арасындағы тең 
жауап кершілік қағидатына негіз
делген зейнетақымен қамсыздан
дырудың міндетті кәсіптік схемасы 
енгізілгені белгілі. Жұмыс беруші өз 

қаражаты есебінен БЖЗҚға зиянды 
жұмыс тармен айналысатын жұмыс
керлерге 5% міндетті кәсіптік 
зейнетақы жар наларын аударуда. 
Сондайақ «Қызметкерді еңбек 
қызметін атқару кезіндегі жазатайым 
оқиғалардан міндетті сақтандыру 
туралы» заңы ның 231бабына сәйкес 
қызметкер үшін өмірді сақтандыру 
компа ниялары мен зейнеткерлік 
аннуитеттік сақтандыру шартын жа
сасуға міндетті. Ал кейбір мекемелер 
мұны жасамай отырғаны белгілі 
болды, – дейді департамент басшысы.

ЗЕЙНЕТ ЖАСЫНА 
ДЕЙІН

Арнаулы әлеуметтік төлемдерді 
қаржыландыруды ресімдеу төрт не 
екі қаржыландыру көзінен жүзеге 
асырылады. Оның біріншісі респуб
ликалық бюджеттен ең төмен 
күнкөріс деңгейінің екі еселенген 
мөлшерінде төленеді. Айталық, 
биылдан бастап ЕТКД 43407 теңгені 
құрап отыр. Осының 2 еселенген 
мөлшері беріледі. Одан кейін БЖЗҚ
дан Үкіметтің қаулысымен бекітілген 
тәртіппен, қолда бар зейнетақы 
жинақтарын ескере отырып, өмірді 
сақтандыру компанияларынан 1 ең 
төмен күнкөріс деңгейі (43407 теңге) 

мөлшерінде жүзеге асырылады. 
Сонымен бірге жұмыс берушілердің 
қаражаты есебінен 1 ең төмен 
күнкөріс деңгейі (43407 теңге) 
белгіленген. 

Жұмыскерлердің зиянды жұмыс
тағы еңбек өтілі расталу үшін жұмыс 
беруші Еңбек шарттарын есепке 
алудың бірыңғай жүйесіне (hr.enbek.
kz сайтына)  мәліметтер енгізуге 
міндетті.

Төлемдерді алуға құқығы бар 
жұмыскер жұмыс берушіге еңбек 
шартын бұзуға немесе зиянды өн
дірістік факторлардың әсерін болғыз
байтын басқа жұмысқа ауыстыруға 
нысан бойынша өтініш береді. Әрі 
қарай жұмыс беруші еңбек шартын 
бұзу немесе еңбек шартының 

талаптарын өзгерту туралы мәлі
меттерді еңбек шарт тарын есепке 
алудың бірыңғай жүйесіне  енгізеді.  
Арнаулы әлеу меттік төлем проактивті 
түрде, яғни жұмыскерлердің өті
нішінсіз та ғайындалады және проак
тивті қызмет арқылы кәсіби төлемді 
жүзеге асыру күні жұмыскердің 
қажетті дербес деректерді жинауға, 
өңдеуге келісім берген күні болып 
саналады. 

Кодекстің  1951бабының 2тар
мағына сәйкес, зиянды жұмыс істеген 
Қазақстан Рес публикасы азамат
тарының, Қазақстан Респуб ли
касының аумағында тұ рақты тұратын 
шетелдіктер мен азаматтығы жоқ 
адамдардың 55 жастан бастап 
зейнеткерлік жасқа жеткенге дейін 
және олар үшін жиынтығында 
кемінде сексен төрт ай міндетті 
кәсіптік зейнетақы жар налары төлен
ген кезде – Рес публикалық бюджеттен 
ең төмен күнкөріс деңгейінің 2 
еселенген мөлшерінде (2024 жылы 
ЕТКД43407 теңге.*2=86814 теңге) 
арнаулы кәсіп тік мемлекеттік жәр
демақы, бірыңғай жинақтаушы 
зейнетақы қорынан төленетін мін
детті кәсіптік зейнетақы жарналары 
есебінен қалып тас тырылған зейнет
ақы төле мінен тұра тын арнаулы 
әлеуметтік төлем алуға құқылы.  
Аталған екі төлемді алуға құқы бар 
адамдар тұрғылықты жеріндегі 
«Азаматтарға арналған Үкімет» 

мемлекеттік корпорацияның бөлім
шесіне өтініш жазып, жеке басты куә
ландыратын құжат және жеке дерек
терді жинауға, өңдеуге келісім 
береді.  

Барлық төлемдер Мемлекеттік 
корпорация ресімдейтін төлем 
тапсырмасы негізінде бірыңғай 
төлеммен банктегі шотына түседі. 
Олардың мөлшері жыл сайын ең 
төменгі күнкөріс деңгейінің өсуімен 
индекстелетін болады. Сонымен 
бірге ол зейнеткерлік жасқа жеткенге 
дейін төленеді, жасына байланысты 
зейнетақы, базалық зейнетақы және 
жинақтаушы зейнетақы төлемдері 
тағайын далғаннан кейін тоқтатылады.

Арнаулы әлеуметтік төлемдер –
зиянды жұмыстармен айналысатын 

жұмыскерлерді қорғау құралдарының 
бірі. Сондықтан төлем алушы зиянды 
жұмыспен айналыса алмайды. Егер 
қайта орналасса, онда барлығы 
автоматты түрде тоқтатылады.

ӘЛЕМДЕГІ ҚАУІПТІ 
МАМАНДЫҚТАР

Иә, «мамандықтың бәрі жақсы, 
қажеттісін таңдай біл» деген емес 
пе? Алайда кейбір мамандықтың 
табы сынан гөрі қаупі басым екенін 
біле тұра, сол жолды таңдайтындар 
жетерлік. Мәселен, күні кеше әлеу
меттік желідегі жедел жәрдем қыз
меткерлерінің ауа райының қолай
сыздығына қарамай, науқасқа 
ал   ғашқы көмек көрсетуге бара жат
қаны көпшілікті сүйсінтті. Бұл ма
ман дығына деген адалдықты, соны
мен қатар өз өмірінен өзгенікін 
артық қойған дәрігерлер еңбегінің де 
қатерге толы екенін көрсетеді. Жал
пы әлем бойынша қандай маман
дықтар қауіпті саналады екен? Ға
лам  тор беттерін ақтарып көрген 
едік. 

Ағаш кесуші. Бұл жұмыс биік
тікпен байланысты бол ған дықтан, 
оған қоса электр ара және ағаш 
дайындайтын техни калармен жұмыс 
істеуге тура келеді. Статистикаға көз 
жүгіртер болсақ, осы салада жұмыс 
істейтін 116 адам қаза тапқан. 

Жыл сайын жұмыс кезінде орта 
есеппен алғанда 5060 шахтер қаза 
болады. Мұндай жағдайлар көбіне 
көмір шығару кезінде жердің 
опырылуынан және де газ бен 
метанға уланудың әсерінен болып 
жатады.

Өрт сөндірушілердің қажырлы 
дайындықтан өтіп, төтенше жағ
дайлардың алдын алу жолдарын 
үйренгеніне қарамастан, түрлі 
жарақаттар алу мен апатқа ұшырау 
қаупі өте жоғары.

Көпқабатты ғимараттардың 
терезелерін жуушы. Бұл – өте қауіпті 
іс және терезе жуушылар міндетті 
түрде арнайы дайындықтан өтуі 
қажет.

Биікте жұмыс істейтін электр

монтажшылар – өте сирек кездесетін 
мамандық. Біле білсеңіздер, мұндай 
жоғары вольтті желілердегі жұмыс
тардың көбі жалаңаш қолмен 
атқарылады.

Сапер мамандығы да қауіпті. 
Мәселен, 19962002 жылдар ара
лығында минасыздандыру жұмыс
тары кезінде 500ден аса адам қаза 
тапқан. 

Мұнай ұңғыларын бұрғылау
шылар тәулігіне 12 сағат жанғыш 
материалдармен жұмыс істейді. 
Бұған қоса, бұрғы лаушылар жаға
лаудан жүздеген километр қашық
тықта жүреді.

Жаға күзеті және құтқару қызметі 
су апаттарымен күресе жүріп, адам
дарды аман сақтап қалатын құт қа ру
шы лар күн сайын тәуекелге барады.

Жылан сауушылар жыланның 
уын алумен шұғылданады. Жылан 
уы көптеген заттардың құрамында 
қол  данылады. Медицина сала сын
дағы маңызы орасан. Бұл жұ мыста 
қауіпсіздік шаралары қолда ныл
ғанымен, әр сауу процесі өте қауіпті. 

Құрылысшылар қауіпсіздікті 
қамтамасыз ететін арнайы құрыл
ғылар қолданғанымен, бұл жұмыста 
өмірге қауіпті құралдар, ауыр заттар 
жетерлік. Сонымен қатар биікте 
жұмыс істеудің өзі ауыр.

Көптеген адам биік таудың 
шыңына шығуды армандайды. 
Кейбірі арманын орындау үшін тауға 
апаратын жолбасшы мамандығын 
таңдайды екен. Олардың жұмысы 
тек жол көрсетумен шектелмейді. 
Жол басшылар ауыр жүкті көтеріп, 
қауіпті жолдарды анықтап, өзге 
адамдардың қауіпсіздігі үшін жауап 
береді.

Микрочип өндірушінің де өмірі 
қатерге толы. Компьютерге арналған 
чиптерді өндіру үшін түрлі қауіпті 
химиялық заттар қолданылады. 
Олар дың қатарында сынап та бар. 
Микрочип өндірісі адам өліміне 
алып келмесе де, салдарынан әйел 
қыз меткерлер түсік тастайды немесе 
сәбиі денсаулығында кінәратпен 
туады екен. Сонымен қатар қызмет
керлер тыныс жолдары ауруларына 
немесе қатерлі ісікке шалдығуы 
мүмкін.

БАҚ қызметкерлері де әлемде 
қауіпті мамандықтар қатарынан 
екен. Дүниежүзі бойынша тілшілерді 
ұрлап кететін, азаптап немесе 
өлтіретін жағдайлар да аз емес. 

Балық аулау да оңай іс емес 
көрінеді. Балықшы – әлемдегі қауіпті 
мамандықтардың бірі. Оған ауа 
райындағы өзгерістер себеп болады. 
Барлық мамандық ішінде мамандары 
ең көп өлімге душар болатын 
балықшылар болып шықты.

– Өткен 2023 жылдың 1 
шілдесінен бастап ҚР Әлеуметтік 
кодексі күшіне енді. Кодекс негізінде 
аймақ басшы сының қаулысымен 
облыстық жұ мыспен қамтуды 
үйлестіру және әлеуметтік бағдар
ламалар басқар масының «Еңбек 
мобильділігі» орталығы құрыл ғаны 
баршаңызға мәлім. Оның филиал
дары «Мансап орта лығы» деген 
атаумен былтырғы шілде айында 
жұмысын бастады. Бүгінде «Еңбек 
мобильділігі» орталығында 28 адам, 
ал, «Мансап орталығы» филиал
дарында 187 адам қызмет атқарады. 
«Еңбек мобильділігі орталығы» 
мүгедектігі бар адамдарды жұмысқа 

орналастыру бағытында жұмыс 
берушілермен байланыс жасайды. 
Сондайақ атаулы әлеуметтік көмек 
алатын адамдардың жұмыспен қам
тылуына жәрдемдесіп, белсенді 
шараларын жүзеге асырады. Былтыр 
орталық арқылы 16 мыңнан астам 
адам субсидияланатын жұмыс 
орындарына орналасса, әлеуметтік 
осал топтағы 1 529 адамға қайтарым

сыз мемлекеттік грант берілді. 
Осының нәтижесінде олар кәсібін 
ашты. Ал осы жылы 14 765 азамат бос 
жұмыс орындарына, 13 383 адам 
субси дияланатын жұмыс орындарына 
орналасады деп күтілуде. Сонымен 
қатар, 1 556 адамға қайтарымсыз 
мемлекеттік грант беру жоспарда бар, 
– деді Қызылорда облысы бойынша 
«Еңбек мобильділігі орталығы» 
КММ директоры Шаризат Алмашева.

– Орталық айына бір мәрте «Бос 
жұмыс орындары» жәрмеңкесін 
ұйымдастырады. Өткен жылы 5 478 
қызылордалық біздің орталық 
арқылы тұрақты жұмысқа орналасты. 
Ал ұлттық жоба шеңберінде 93 жоба 
бойынша 1 620 адам екі қолға бір 
күрек тауып, жұмыспен қамтылды. 
Әлеуметтік осал топтарға жататын 
500ге жуық адамға мемлекеттік 
грант берілді. Ал осы жылы 97 
жобаны жүзеге асырып, 1255 адам 
жұмысқа орналасады деп күтілуде, – 
дейді Қызылорда қаласы «Мансап 
орталығы» филиалының директоры 
Жақсылық Төлегенов.

«СБ» ақпарат

БІЛІМ: 
ДЕҢГЕЙ мен 
ДІТТЕГЕН 
МЕЖЕ

Жаһандық үдеріс көптеген салада 
бәсекелестікті күшейту керектігін көрсетуде. 

Бәсеке болған жерде жаңашылдық орнайды. 
Алға жылжу, даму, өркендеу болады. 

Қазіргі жаһандану заманында бәсекелестік білім 
саласы үшін өте маңызды.   Себебі,  бүгінгі байлық  пен 
қол жеткен табысты, жиған білім мен ғылымды  ертеңгі  
күнге жеткізетін, әрі  қарай дамытатын ол – өскелең ұрпақ. 
Осы тұрғыдан келгенде, мемлекетіміз бұл мәселеге 
ешқашан бейжай қараған емес. Заман талабына сай 
мамандар дайындап, қазақ білімінің дамуына барынша 
күш салып келеді. Бұл өз кезегінде мұғалімге артылатын 
жауапкершіліктің жоғары екенін білдіреді. Білімді 
ұрпақты, бәсекеге қабілетті мамандарды білікті 
мұғалімдер, жанжақты кемел ұстаздар ғана тәрбиелеп 
шыға алады. Сондықтан да білімді педогог кадрларды 
әзірлеу және қалыптастыру мәселелері, соның ішінде 
ұстаздар біліктілігін жүйелі арттырып отыру – бүгінгі 
күннің басты талабы. Десе де, өңірде педагогшеберлердің 
деңгейінің төмендігі байқалуда. Оны өңірлік 
коммуникациялар қызметінде өткен брифингте облыстық 
білім басқармасының басшысы Асқарбек Есжанов сөз 
етті.  

− Педагог кадрлардың кәсіби деңгейі мен біліктілігі 
– білім беру сапасы көрсеткішінің негізі. Алдағы уақытта 
бала тәрбиесімен айналысатын педагогтердің сапалық 
құрамына ерекше назар аударамыз. Облыс бойынша 
педагогшеберлердің үлесі өте төмен. Бұл – өз кезегінде 
ұстаздарымыздың белгілі бір деңгейге жетіп, соны қанағат 
тұтып, әрі қарай ізденбей, одан әрі кәсіби дамуды мақсат 
етіп қоймауының салдары,− деді ол.

Бұдан былай мектептердің статусына қатысты да 
өзгерістер енетін болады. Лицей, гимназиялардың 
жұмысына жанжақты талдау жасалып, нәтижесі төмен 
мектептер үшін  нақты шешімдер қабылданбақ. Жуырда 
өңірде 50ден астам мұғалімді конкурссыз қабылдаған 26 
мектеп директоры анықталды. Бұл факті бойынша сотқа 
дейінгі тергептексеру жұмыстарының басталғаны 
белгілі.  Осы оқиғадан кейін  мектеп басшыларына да 
тықыр таянды. Себебі, ендігі жерде олардың тиімділігіне 
де бағалау жұмыстары жүргізіледі. Сондайақ педагогтер 
тарапынан орын алатын келеңсіз жағдайлардың алдын 
алу және болдырмау мақсатында басқарма жанынан 
облыстық білім беру мекемелеріндегі педагог 
қызметкерлердің еңбек ету барысында туындаған 
мәселелерді қарау және оларды жанжақты қолдау 
жөніндегі комиссия жұмысын бастады.

− Бізде 58 лицей, гимназия бар. Оларға орта мектепке 
қарағанда 1500 сағат артық беріледі. Жалақы жағынан да 
айырмашылық бар. Егер олимпиада, ғылыми жоба, ҰБТ 
көрсеткіші орта мектептерден төмен болса, ондай 
мектептерді статусынан айырамыз. Бізге нәтиже керек, − 
деді Асқарбек Темірбекұлы.

Білім саласында оң өзгерістер де жоқ емес. Былтыр 
жаңа оқу жылының басында облыс орталығындағы үш 
ауысымды оқытуға көшуі мүмкін болған 6 мектептің 4не 
1850 орынға арналған жаңа қосымша ғимараттар 
пайдалануға берілді. Сонымен бірге Шиелі ауданы 
Байсын ауылында, Қазалы ауданы Әйтеке би кентінде 250 
орындық, Жаңақорған кентінде 300 орындық 2 жаңа 
мектеп ел игілігіне берілді. Облыс әкімдігінің қаулысы 
негізінде «Тәрбие, спорт және қосымша білім беру 
орталығы» құрылды. Орталық жұмысы балалардың ой
танымын арттыруға, спорттық қабілетін шыңдауға, 
жасөспірімдер арасындағы түрлі келеңсіздіктердің алдын 
алуға бағытталған. 

Биыл 7 мектеп күрделі жөндеуден өтеді. Оған қоса 
Шығармашылық академиясының құрылысын бастау 
жоспарлануда. Психологтардың кәсіби біліктілігін 
арттырып, әдістемелік қолдау бағытында облыстық 
психологиялық қолдау орталығы да өз жұмысын бастайды.

Облыста 28 техникалық және кәсіптік білім беру 
ұйымы бар. Онда 20213 студент 94 мамандық, 158 
біліктілік бойынша білім алуда. Бұл бағытта да алға 
жылжу байқалады.

Өткен жылы ҚР Оқуағарту министрлігінің бұйрығына 
сәйкес, пилоттық жоба ретінде Қазалы және Жаңақорған 
аграрлытехникалық колледжі базаларында жалпы орта 
мектептердің 1011 сыныбының 46 оқушысы үшін 
жұмысшы біліктілігі бойынша эксперименттік білім беру 
бағдарламасы енгізілді. Нәтижесінде  енді мектеп бітіруші 
аттестатпен бірге диплом алып шығады.

− Бұл жоба біріншіден, білім алушылардың мамандық 
иесі атанып, еңбек нарығына ерте араласуына мүмкіндік 
берсе, екіншіден, қоғамда жұмысшы құзыреттілігінің 
беделін көтеріп, жастардың қызығушылығын арттырады,−
деді А.Есжанов.

Бүгінде колледждерде кәсіпорындардың сұранысы 
бойынша мақсатты даярлау енгізілуде. Бұл үшін кәсіпорын 
колледжбен шарт жасасады. Сондайақ білім беру 
бағдарламаларын әзірлеуге қатысып, студенттерден 
қорытынды емтихан қабылдау арқылы оны практикадан 
өткізіп, бітірген соң жұмысқа орналастыруды өз міндетіне 
алады. 

БАҚ өкілдерімен болған жиында басқарма басшысы 
алдағы уақытта да міндеттерді орындап, жүйеленген 
жұмыс нәтижесін көрсететіндігін айтты.

«МАНСАП» ОРТАЛЫҒЫ 
ЖҰМЫСҚА ОРНАЛАСТЫРАДЫ

Облыста «Еңбек мобильділігі» орталығының филиалдары 
«Мансап орталығы» атауымен өз жұмысын бастағанына көп 

уақыт болған жоқ. Аталған орталық облыс тұрғындарына атаулы 
әлеуметтік көмек бағытында қызмет көрсетіп, жұмыспен қамтуға 

жәрдемдеседі. Бұдан бөлек, нақты кезеңде «Мансап 
орталығының» 6 бөлімі халыққа үздіксіз қызмет етуде. Өңірлік 

коммуникациялар қызметінің ұйымдастыруымен өткен көшпелі 
брифингте ақпарат құралдары өкілдері осы орталықтың 

жұмысымен танысты.

ЗИЯНДЫ ЖҰМЫС ЗИЯНДЫ ЖҰМЫС 
ІСТЕГЕНДЕР ІСТЕГЕНДЕР 
ӘЛЕУМЕТТІКӘЛЕУМЕТТІК
ТӨЛЕМДІ ҚАЛАЙ АЛАДЫ?ТӨЛЕМДІ ҚАЛАЙ АЛАДЫ?

Қазақ әдебиетінің жанрлық 
аталымдарының ішінде 

балалар әдебиетінің орны бір 
бөлек. Өйткені баланың жан 
дүниесімен үйлесім табатын 
тақырыпты таба біліп, оны көркем 
туындыға айналдыру қажет. 
Сондай-ақ, шығарманың тәлім-
тәрбиелік мәні болуы міндетті. 
Маңыздысы сол, баланың 
санасы тез қабылдайтын, жаттап 
алатын, ойы ұшқыр, тілге жеңіл 
туындылар шығармашылыққа 
бейімі бар балдырғанды мектеп 
жасынан, тіпті балабақша 
қабырғасында жүргенде-ақ 
айқындап, қабілетін ұштай түседі.

Ғазиза ӘБІЛДА,
«Сыр бойы»Sb

Жартығасырлық ұстаздық жолында бала 
тәрбиесіне бағытталған бірнеше әдістемелік 
құралдар мен шы ғармашылық еңбектер 
жазған, пе да гогика ғылымдарының докторы, 
ҚР  Білім және ғылым министрлігінің Ы.Ал
тынсарин төсбелгісінің иегері, Қазақстан 
Жазушылар одағының мү шесі Рахат Наурыз
баеваның есімі Сыр жұртшылығына ғана 
емес, республика көлемінде белгілі. Са
налы ғұмырын жас ұрпаққа білім мен тәрбие 
беру ісіне арнаған ардагер ұстаздың балалар 
әдебиетіне еткен еңбегі бір төбе. Ғалым ұстаз 
биыл 80 жасқа шықты. Осыған орай мерейтой 

иесін облыс әкімі Н.Нә лібаев құттықтап, Қы
зылорда об лысының Құрмет грамотасын 
табыс тап, лайықты сыйсыяпат көрсетті.

Ол аймақ басшысының құр ме тіне алғысын 
білдіріп, бұл – шәкірт тәрбиелеу жо лында 
аянбай тер тө гіп жүрген барша ұстаз дар дың 
еңбегіне берілген баға деп қа был дайтынын 
атап өтті. 

Ұстаздың өмір жолына зер салсақ, Қазалы 
стансасында дүниеге келіп, қарапайым отба
сында тәрбиеленген ол ұлттық әдетғұрып, 
салтдәстүрді бо йына сіңіріп өсті. Сол жердегі 
№420 мектептің 7сыныбын бітірісімен, об 
лыс орталығындағы М.Мәметова атын дағы 
қыздар педагогикалық училище сіне түсіп, бі
лім алады. Ал 19611965 жылдар ара лы ғында 
Алматыдағы Абай атындағы мем лекеттік 
педагогикалық институтында оқып, қазақ тілі 
мен әдебиеті пәнінің мұғалімі мамандығын 
иеленді. Осылайша өмірінің мәніне айналған 
ұстаздық міндеттің зор жа уапкершілігін ар
қалай жүріп, жас ұр паққа білім берумен қатар, 
жанжақ ты тәрбиеге баулуда өзіндік ізін қа
лыптастырды.

Шындығында, ол қатардағы көп мұғалім
нің бірі емес,  әйгілі ағартушы Ы.Алтын са рин
ше айтқанда, шәкірт жүрегіне шамнан шырақ 
жаққан шы найы ұстаз болуды мақсат етті. 
Сол мақсатына жету жолында аянбай ең бек 
етті. Әр жылдары облыс, аудан мектептерінде, 
М.Мәметова атындағы педагогикалық учили
ще (қазіргі жо ғары колледж), Қорқыт ата 
атын дағы Қызылорда университеті, «Сейхун» 
академиясы, тағы басқа оқу орындарында 
дәріс беріп, шәкірт тәрбиеледі. 

– Ұстаздық етумен қатар, шығар машылық 
жұмыстармен шұғыл дандым. Әсіресе, 
орта мектептерде мұғалім болып жүрген 
кезімде бала лардың білімге деген ынтасын 
арттыру үшін әр күн сайын жаңа сабағыма 
көрнекі құралдар әзірлейтінмін. Әйтсе де ол 
жеткіліксіз сияқты. Ойлана келе, бойымдағы 
білім мен тәжірибемді шығармашылықпен 
ұштастырып, тәр биелік мәні бар дүниелер 
жазуды ұй ғардым. Осылайша қолыма қалам 
алып, балалар әдебиетіне бет бұрдым.

Әдебиет деген өзінше бір телегей теңіз 
әлем ғой. Оған тосыннан келіп қосыла кету 
оңай емес. Осы орайда 1978 жылы қазіргі 

«Сыр бойы» (бұрынғы «Ленин жолы») га
зетінде әйгілі ақын А.Тоқмағамбетов шығар
машылығыма ақ жол тілеп, сенім білдіргені 
мен үшін ерекше қолдау болғанын айтар едім. 
Сол уақыттан бастап балалар әдебиетіне ар
нап жазған туындыларым мерзімді басылым 
беттерінде, журналдарда тұрақты жарияланып 
жүрді.

Ең алғаш 1980 жылы «Жалын» баспасынан 
«Бастау» атты жыр жинағым жарыққа шықты. 
Араға жылдар салып, «Аққозы», «Сергек Се
рік» атты көркем шығармаларым жас оқыр
манмен қауышты. Бұдан бөлек, «Ана тілі» бас
пасынан «Үй ішімізбен қазақша үйренейік» 
қосымша оқулығым жарық көрсе, «Атамұра» 
баспасынан шыққан 23сыныптарға арналған 
«Музыка» пәні оқулығына  «Жыл басы кім 
болады?», «Аңдардың айтысы» атты му зы
калық ертегім мен сюжетті шығармам ен
гізілді. Сондайақ «Алақаныңда алтын бар»  
атты жантану іліміне көмекші оқу құралым, 
«Алма берсем аласың ба?» атты балаларға 
арналған суретті кітабым жарық көрді. Бұл 
еңбектерім сол уақытта үлкен сұранысқа ие 
болып, облыс мектептерінде бастауыш сынып 
балаларын оқытуда кеңінен қолданылды, – 
дейді Рахат апай. 

Иә, жылдар өте «Білім» баспасынан «Ақ 
батамен өс, балам!», «Мектептегі сахна са
бақтары», «Бастауыш мектепте халықтық тә
лімтәрбие берудің шығармашылық жолдары», 
«Ғылым ордасы» баспасынан «Сүйімбикенің 
қоштасу дұғасы», «Әуен әлемінде» сияқ
ты туындылары жарыққа шығып, жас мұға
лім дердің тәжірибесін толықтыруына игі 
ықпал етті. Автордың айтуынша, «Балалар 
мен жасөспірімдердің өзіне қол жұмсауының 
алдын алуда педагогтің  рөлі», «Балалар мен 
жасөспірімдерді эвристикалық әдістермен 
көркемдікшығармашылыққа баулу», «Ға жа
йып әлем» атты кітаптары да әлі күнге де
йін тәрбиелік мәнін жойған жоқ. Расында, 
ба ланы кішкентай кезінен бастап, қоғамның 
толыққанды мүшесі болғанға дейін үздіксіз 
дамытып отыру үшін қиял әлемінде қанат
тандырып, арманмақсатына жетелейтін шы
ғармашылық ойлау мен ісәрекеттің маңызы 
зор. 

Сонау 1990 жылдардың басында 
облыстық радиода «Кел, қазақша үйренейік!» 
атты арнайы хабар беріліп, онда бағдарлама 
бойынша сабақ жүргізілетін. Сол жылдары 
білікті ұстаз Рахат Наурызбаева өңірде 
қызмет ететін өзге ұлы өкілдеріне, ынталы 
азаматтарға «Білім» қоғамының лекторы 
ретінде қазақ тілінен сабақ берді. Бұдан бөлек, 
радио арқылы педагогикалық тақырыпта 
«Тәрбие туралы толғаулар» атты хабар да 
жүргізді. 

Әрбір мұғалім жоғары білімді маман болса 
да әрдайым ізденісте жүруі тиіс. Заманауи 
үдерістерге дайын, шы ғармашылығын үз дік

сіз дамытып отыруы қажет. Алдына осын
дай мақ сат қойған Рахат Наурызбаева Қа
зан университеті жанындағы «Бі лік тілікті 
же тілдіру» факультетінде бірнеше рет дәріс 
алып, біліктілігін арттырып, тә жірибесімен 
ұштастырды. Соның нәтижесінде, 19941997 
жылдар  ара лығында аталған университеттің 
«Татар тілі» мен «Педагогика» кафедраларын
да ғылымизерттеу жұмысымен айналысып, 
1997 жылы «Жеке тұлғаны шығармашылық 
ба ғытта ұрпақтар са бақтастығын қамтып 
тәр биелеу» та қырыбында кандидаттық дис
сер та ция қорғады. Ал 2009 жылы осы уни
вер ситеттің педагогика кафедрасында 
«Оқу  шы ларды халық өнері арқылы көркемдік
шы ғар машылық ісәрекетке эвристикалық 
оқы тудың педагогикалық жүйесі» тақырыбын 
сәт ті қорғап, педагогика ғылымдарының док
торы атанды. 

Аймақтың оқуағарту саласында өзіндік 
өрнекті қолтаңбасын қал дыр ған  ұстаз қо
ғамдық ортаның белді мү шесі бола жүріп, 
ру хани құнды лық тарымызды нығайтуға да 
зор үле сін қосты. Айталық, Ә.Тәжібаев атын
дағы облыстық әмбебап ғылыми кітап ха
насы жанындағы «Рауан» шығар ма шылық 
ор талығының құрметті мү шесі, Қызылорда 
гуманитарлық уни верситетінің «Шамшырақ» 
шығар ма шылық үйірмесінің көркемдік ке
ңесшісі ретінде жас өркенді шығар ма шылыққа 
баулуда жемісті еңбек етті. 

Иә, кешегі кеңес өкіметінің тұ сын  дағы 
білім беру, тәрбиелеу қа ғида лары еліміздің 
тәуелсіздік жыл дарын да түгелге жуық 
қайта жа ңар ды. Десек те мемлекет сая са
тында идеологияның басты бағыты бол ған
дықтан, білім мен тәрбие бе ру ісі әркез қо
ғамның назарында. Сон дықтан саладағы 
тың бастамалар ұдайы талқыға салынып, 
та разыланып отырады. Айталық, ертеңгі ұр
пақты оқытуда ел тарихын терең танытып, 
ұлттық құндылықтарымызды ұлықтау мә
се лесі  басты орынға шықты. Осынау екі дә
уірдің тоғысында өз мойнына алған мәртебелі 
міндетті абыроймен атқарып, ұрпақ тәрбиесі 
жолында ұланғайыр еңбек еткен Рахат Нау
рызбаева сынды ұстаздың өмір жолы өнеге 
деп білеміз.

Балалар 
әлемінің бағбаны

– Сұрапыл соғысты көзбен көр
гендердің бірісіз. Бәрін басынан бас
тасақ, майдан даласына аттанған ке
зіңізді баяндап берсеңіз? 

– 1986 жылы 10 сыныпты аяқтап, 
Томск қаласындағы ауыл шаруашылығы 
техникумына оқуға түстім. 1курсты 
бі тірген кезде аяқасты әскерге шақыр
тылдым. Шынын айтқанда, бізге «Ау
ған жеріне барасыңдар» деп еш кім 
айтпады. Сапқа тұрғызып, 50 жі гіт
ті таңдап алды. Елуінші мен бол дым, 
алдында таңдалған 49 жігіттің бәрі 
орыс ұлтынан. Одан жанжақ тан ірік
теліп алынған жігіттерді Жаңа сі бірге 
жинады. Ол жерде тағы 50 жі гітті 
іріктеп алды, оның қатарына да жал
ғыз қазақ болып мен алындым. Бұ
дан кейін Ферғана қаласындағы үл кен 
әскери оқу орталығына алып кетті. 
Әуе десанты күштеріне алынып, 1 ай 
бойы жаттығудан өттік. Ізін ала Түркі
менстанның бұрынғы Красноводск қа
ласына әкелді. Осындай жаттығулар 
біт пейтіндей көрінген. Себебі Крас но
водсктан кейін Грузияға, Арменияға 
бар дық. Соңында Каспий теңізі ар қы
лы қайтадан Ферғанаға табан тіре дік. 
Бір күні генералымыз келді де сап қа 
тұрғызып, «Ауғанстанға бармай тын
дарың бір қадам алға» деді. Міне, осы 
кезде ғана не үшін тоқтаусыз дайын
дық тан өтіп жатқанымызды білдік. Ор
нымызда 12 адам қалдық, қалғанының 
бәрі бір қадам алға шықты. Сөйтсек, 
қайдан естігенін білмейміз, алға шық
қандардың атааналары Ресейдің түк
піртүкпірінен іздеп келіп тұр екен. 
Қал ғанымызды ұшаққа отырғызды да, 
Ау ғанстанға бірақ түсірді. Алғашында 
12 апта жүрдік, көп ұзамай Магистрал 
әскери операциясына алып кетті. 3234 
метр биіктікте орналасқан Хост провин
циясына жөнелтті. Барлық оқдәріні ар
тып, БТР80 көлігімен екі күндік жолға 
шықтық. Біздің қызметіміз – тауда жат
қан әскерге керекжарағын жеткізіп 
отыру. 1988 жылы Кеңес әскерін Ауған
станнан шығарады деген хабар жетті. 
Сол жұмыстардың бәрін бізге сеніп 
тапсырды. 

Жоғалған естелік 
– Майдан даласында есте қалар 

сәттер көп болғаны анық. Бірнеше 
оқиғаны айтып бере аласыз ба? 

– Қарауындағы аймақтарды тастап 
шығып жатқан сарбаздар тізбек те
ліп, үлкен колонна құрады. Бізді жол 
бо йында 15 жігіттен бөліп, әр жерге 
қал дырады. Колоннаға ешкім оқ жау
дырмай, аманесен шығуын күзе теміз. 
Сөйтіп бір күні колоннаны шығарып 
келе жатқанда алдағы машиналардың 
өртеніп жатқанын көрдік, гранатомет 
тиген екен. Оны жау жағы көрінбейтін 
қалыңның арасынан атқан. Алдағы кө
ліктер өртеніп жатқанда колонна жыл
жи алмайтыны түсінікті. Содан жан
жағымыздан оқ жаудыра бастады, 1,5 
сағат бойы тұралап қалдық. Мен тек 
автомат қолданатын сарбазбын, ми
но мет ататын сарбаздар артта қалып 
қой ған, бері жақындай алмайды, оның 
үстіне қарулары бізде қалған. Амал 
жоқ, қолымызға минометті алып, жау 
жақты жобалап ата бердік. Бір кезде 
минометті оқтау үшін жәшікті ашып, 
минасын салып бұрыла бергенімде оң 
жақ иығымнан біреу қатты ұрғандай 
болды. Құладым, қайта тұрайын десем 
қолым көтертпейді. Осы кезде колонна 
тоқтап қалмас үшін танкілер алға шы
ғып, жолда өртенген көліктерді шет ке 
аударып тастап, жол ашқан еді. Әс
кери бөлімге әрең жеттік, енді қолым 
шыдатпай ауыра береді, бірақ оқ тиген 
ештеңе жоқ. Бір кезде командиріміз 
шақыртты, мен білмеймін, бронды кеу
дешемді келгенде шеше салғанмын, 
ол кісі майдан кезінде оқ тигенін бай
қап, бөлімге келгенде кеудешені ашып 
қараған екен. Арасына оқ тұрып қа
лыпты. Бір қызығы, оқ біз қарсы ласып 
жатқан жақтан емес, арттан келіп тиген, 
мерген қаруының оғы екен. Командирім 
қолыма ұстатып, «сақтап жүр» деді. Бір 
әттегенайы, елге келгенде көшіпқо
нып жүріп сол құнды естелікті жоғал
тып алдым. 

Әлі есімде, 1988 жылдың 25 мамы
рында Кандагардан шығып келе жатқан 
кезіміз. Жолда тоқтап, тыныққан сәт. 
БТРдың үстінде отырсам, оншақты 
жергілікті тұрғын қаптап келіп, шөпті 
жұлып жүр, бірақ жинамайды. Дүрбімен 

қарасам, орады, алайда жинамайды. 
Бізді білмейді деп ойласа керек, шөп 
орған адам жинап алады емес пе, олар 
тастап кетіп жүр. Ақыры бұлаққа қарай 
кетті, бірақ қайтадан кері қайтқанында 
байқасам, бір адамы кем. Аңдып барсам, 
жалғыз адам дәрет алған ұқсап аяғын 
жуып отыр, жанжағына көз жүгіртіп 
қарай береді. Командирге барып, бәрін 
айтып ескерттім, түнде келуі мүмкін 
екенін болжадым. Командирім олардың 
жай жергілікті тұрғындар екенін, ты
ныш жүруімді бұйырып, тыйып тас
тады. Ақыры айтқанымдай болып 
түнгі үштерде жау шабуыл жасады. 
Әб ден зерттеген екен, қарулы көліктер 
жағынан емес, азықтүлік артылған 
машиналар жақтан ұрыс бастады. Олар 
бұлақ жақтан келген, ойпаңдау жерден 
атып тұр, оқтары біз жаққа тиеді, ал 
біз атсақ төбелерінен өтіп кетеді. Ал 
танкімен атайын десек екі ортада азық
түлік артылған өзіміздің машиналар 
тұр. Қырғын майдан болып, таңғы 5ке 
дейін арпалыстық. Еліне енді қайтқалы 
отырған 3 сарбаз жарақат алды. Таңда 
жатырмын, ештеңе естімеймін, тек ма
шиналардың өртеніп жатқанын білемін. 
Тікұшақтар келіп әскери госпитальға 
апарып, оншақты күн ем алдым.

Бейбіт күннің баяны
– Кеңес әскері Ауған жерінен шы

ғатынын естігенде қандай күйде бол
дыңыз? Қарсы тараптың кері қай
татынын естіген жау жағы да тынбай 
шабуылдаған болар?

– 1989 жылдың 4 қаңтарында Ка
булдан шықтық. Барлық әскердің бәрін 
алдымызға салып келе жатырмыз, 
артымызда бірдебір Кеңес әскері жоқ. 
15 ақпанда 2 мың әскер Термизге жеттік. 
Енді қаружарақтың бәрін тапсырғалы 
отырғанда біздің взводты тағы алып 
қалды. «Неге?» десек, Белоруссияға әс
кери техникаларды жеткізуіміз керек 
екен. Ұзын эшелонға БТР, танкі, қару, 
бәрін артқан. Содан «бізден басқа сар
баз жоқ па, оның үстіне біз ең соң ғы 
шықтық» дедік. Үйге қайтатын уақы
тымыз таяған, бірақ тыңдаған жоқ, 
амал сыз 9 күн бойы эшелонды қара
уыл дап Белоруссияға бардық. Бәрін 
басы бүтін өткізіп, әскери бөлімге 
кірейін десек, «Ауған жерінен барлық 
сарбаз 1988 жылы шығып қойған» деп 
кіргізбейді. «Біз енді келе жатырмыз» 
десем, сенбейді. Ақыры күтіп отырдық, 
әйтеуір ішінде бір Ауғанға қатысқан 
офицер бар екен, сол бізді көре сала 
құшақтап, кіргізді. Қаруымызды ешкім 
қабылдамайды, өйткені сақтайтын 
қой ма жоқ, амалсыз автомат пен ми
на ны арқалап жүреміз, солай асха наға 
барамыз. Бізді көріп сарбаздар таң ға
лып қарайды. Сарбаздар асханада та
мағын кезекпен алады екен, біз далада 
жүріп ондайды көрмеген, түсінбейміз. 
Бірінші, екінші тағамын, шырынын, 
алмасын береді. Соғыстан келген бізге 
сол жер жұмақ секілді көрінді. Ал 
іштегі сарбаздар қаруымызға таңырқап 
қарайды, ұстап көреді, «шын қару ма?» 
деп сұрайды. Менің қаруым АК74, 
862624 нөмірлі автомат болатын, әлі 
күнге ұмытпаймын, себебі 2 жыл бойы 
ол қару қолымда болды, бір мезет те 
тастауға болмайтын. Өзінде 30 оқ ғана 
бар, атыс кезінде лезде таусылады, қайта 
оқтау уақыт алады, біз оған пулеметтің 
екі магазинін қатарластыра байлап 
салып, 90 оқ қылып қоямыз. Не керек, 
әйтеуір 1 аптадан кейін қаруымызды 
жинап алды. Тағы екі ай болып, содан 
соң армандаған елге оралдым. 

– Қазір әскерден оралған жас
тар дың өзі азғантай уақыт қоғамды 
жатырқайтындарын айтады. Ал сіз
дер соғыстан келгенде күнделікті 
тір шілікке тез бейімделе алдыңыздар 
ма? 

– Айтып отырғаның рас дүние. Ау
ғанстанда бір ізбен жүруге үйреткен 
болатын, барлық сарбаз бірінің артынан 
бірі жүреді. Жарты метр ауытқып кет
сең, жолдың шеті түгел мина. Со сын 
жер де жылтырап жатқан кез келген зат
ты алуға болмайды. Астына сым бай лап 
қойған, көтердің бе, бірден жарылады. 
Талай жігіт қолынан, саусақтарынан 
айырылды. Елге оралған соң қауіпсіз 
жерде жүргенімді білетінмін, бірақ 
май данда қалыптасқан дағдыларды 
көп ке дейін ұмыта алмадым. Жазда 
ау лада алма піседі, бірақ барып ала 
ал маймын. Ойға сіңіп кеткені сонша, 

алманы барып алайын десем жарылып 
кететін сынды. Үйдегілер бұл қылығым 
үшін ұрысты. Қай жерде жүрсем де 
тек жолмен жүрем, шетке шығып кету 
деген атымен жоқ. Қораға кірген малды 
айдап шығара алмаймын. Осылай бір 
жыл әуреге түскенім бар. 

– Елге келгеннен кейін бірнеше 
қызмет атқарған екенсіз? 

– 1991 жылы қалалық полиция бас
қармасының патрульдік қызметіне 
қа тардағы милиция болып жұмысқа 
алын дым. Одан соң инспектор болдық, 
ма йорға дейін көтерілдік. 21 жыл бойы 
қызмет атқарып, 2012 жылы зейнетке 
шықтым. 

– Бірінші және екінші дүниежүзі
лік соғыс тұсында «жоғалған ұрпақ» 
де ген түсінік қалыптасты. Ал сіз Ау
ған жеріне барғандарды да бұл са
натқа қосар ма едіңіз, не дегенмен 
олардың да жастық шағы ұрланды 
емес пе? 

– Ауғанстанға барғандардың көбі 
1820 жас арасындағы бозбалалар еді. 
Басымнан өткесін айтамын, соғыс адам
ды тым ерте есейтеді. Өмірінің бастапқы 
кезеңдері қорқынышпен өтеді. Қай 
жер де оқ тиеді, қай жерде өлемін деген 
ойлар маза бермейді. Майданда жастар 
бірбірінің бетіне күліп қарай алмайтын, 
ұйқы деген жаратылыстың сыйлаған 
рахатын толық сезінбейтін. Ешкім 
олар дың тамағы тоқ па, ұйқысы қанық 
па, сұраған жоқ. Сарбаздар минаға тү
сіп қайтыс болып жатады. Басшылар 
тек «осындай оқиға болды, сарбаз өлді, 
байқаңдар» дейді де қояды. Ешкім ол 
үшін қайғырып, солай болыптыау деп 
жатпайды. Әр күн үрей еді, таң атады, 
қашан кеш батады екен дейміз, қараңғы 
түссе қашан таң атады деп жатамыз. 
Әркім өз өмірі үшін ғана қайғырады, 
не жасырары бар, ұзын колоннаға ша
буыл жасалып, аласапыран болып, алға 
жылжи алмай жатқанда «қашан жыл
жимыз» деп жылаған кездер де болды. 
Бұ рынғылардан көп көрдік демейміз, 
бі рақ талайдың жастығы бүлінгені 
анық. 

– Майданда бірге жүрген доста
ры ңызбен қазір араласып тұрасыз 
ба? 

– Әскер қатарында жолдас болған 
көптеген таныс жігіт болды. Әуелде хат 
алмасып тұрғанымызбен, Кеңес одағы 
тарқаған соң хабарсыз қалдық. Менің 
жанымда қазақ жігіттері болмады, бәрі 
орыстар еді. Ал қазір олардың қайда 
екенін, қандай өмір сүріп жатқанынан 
бейхабармын. 

– 2030 шақты медаль мен орден
деріңіз бар екен. Сіз үшін ішіндегі ба
ғалысы қайсы? 

– Мен үшін ең бағалы медальдардың 
бірі – Кеңес одағы тұсында берілген 
«Ерлігі үшін» медалі. Екі рет алдым, 
біріншісін 1988 жылы берді. Екіншісі 
менің атыма 1989 жылы жазылған екен, 
бірақ 20 жылдан кейін қолыма тиді. 
Неге десем, мені кезінде тұрғылықты 
жерім бойынша Томск жерінен барған 
сарбаз деп көрсетіпті. Алайда ол жерден 
мені таппаған. Медаль ұзақ жатып 
қалған соң ұлтым арқылы іздеген екен. 
«Қазақ» деп көрсетілген соң Астанаға 
қарай жөнелткен. Астанадағылар мені 
тауып, 2009 жылы табыстады. 

– Талай адам майданда арпа
лысты, ал түйінінде соғыста кім жең
ді, кім не ұтты деп ойлайсыз?

– Ол майданда расымен жеңген де, 
жеңілген де тарап жоқ. Ауғанстан сол 
орнында қалды, ешкім әкеткен жоқ. 
Ке ңес одағына дейін де талай дер жа
валар ол жерді ала алмаған. Бізді бар 
болғаны қара халықты қорғай сың дар 
деп аттандырды. Алайда про вин ция
сы өте көп, өз басым өзбек тер ді көп 
ұшы раттым. Балалар білім ал маған, 
оның үстінде ес білмей жатып үйіңді 
қорға деп қару ұстатып өсіреді. Сон
дықтан қолында қаруы бар 5 жастағы 
баласының не істейтінін білмей, сес
кенесің. Олар сенің бөтен екеніңді, же
ріне кіріп тұрғаныңды сезеді. Әйтеуір, 
сол күндерді бастан кештік, өттікетті.

Қазір Құдай бұйыртқан жарым, 
1 қызым мен 3 ұлым, 2 немерем бар. 
Әйелім педагогика ғылымының док
торы. Барымызды салып, қолдан кел
генше балашағамызды осы күнге 
жеткізіп отырмыз. 

– Әңгімеңізге рақмет!           

Сұхбаттасқан 
Мадияр ТӨЛЕУ, 

«Сыр бойы»

КЕҢЕС ӘСКЕРІНІҢ АУҒАНСТАН ЖЕРІНЕН ШЫҒАРЫЛҒАНЫНА 35 ЖЫЛ       

Биыл Кеңес әскерінің 
Ауғанстан жерінен 

шығарылғанына 35 жыл 
толмақ. 22 мың қазақ қатысқан 
онжылдық майданның ашуға 
тұрарлық сыры көп. Қазір 
елімізде 10 мыңға жуық Ауған 
соғысының ардагері бар. Соның 
бірі – майдан даласына 1987 
жылы аттанған Нұрсұлтан 
Ибадуллаев. Атаулы датаның 
тұсында біз ардагермен 
сұхбат құрып, өткен өмірінің 
парақтарын ақтарған едік.

Нұрсұлтан Ибадуллаев: 

«МАҒАН ТИГЕН ОҚТЫ 
ЖОҒАЛТЫП АЛДЫМ»

РАХАТ НАУРЫЗБАЕВА – 80

”

Сонау 1990 жылдардың басында облыстық радиода 
«Кел, қазақша үйренейік!» атты арнайы хабар беріліп, 
онда бағдарлама бойынша сабақ жүргізілетін. Сол 
жылдары білікті ұстаз Рахат Наурызбаева өңірде қызмет 
ететін өзге ұлы өкілдеріне, ынталы азаматтарға «Білім» 
қоғамының лекторы ретінде қазақ тілінен сабақ берді. 
Бұдан бөлек, радио арқылы педагогикалық тақырыпта 
«Тәрбие туралы толғаулар» атты хабар да жүргізді. 

«Ақмешіт жастары» және ауданның барлық басылымдарына 
хабарландыру орналастырғыңыз келсе: 70-00-52  телефон ы 
арқылы байланысуға болады. E-maіl: smjarnama@mail.ru

– Әкеміз жастайынан серілікке бе
йім болған. Саудасаттықпен айналы са 
жүріп, орыс тілін меңгеріпті. Содан Жұ
макүл анамызды алып кетіп, Мәскеуде 
үш жыл тұрған. 

Туған жерге оралған шақта Ұлы 
Отан соғысы басталады. Атадан қал
ған жалғыз жапырақ болса да, 1941 
жылы қан майданға аттанды. Сталин
град шайқасына қатысып, аса ауыр 
жа рақат алған соң 1944 жылы елге 
ора лып, аудандық партия комитетінің 
нұсқауымен бүгінгі «Қарашалаң» ауы
лын дағы «Стан» учаскесіне басшы 
етіп жіберілген. Осы жерде 1946 жылы 
өмір есігін ашыппын. Ел аралап жүр
ген жырау түнімен үйді жырға бөлеп, 
атымды сол кісі қойыпты. Әкем ерте
ңіне оған бір шана балық сыйлап, шы
ғарып салған екен, – деді Әділбек.

Осы жазбамды жазарда жерлесіміз, 
белгілі жазушы Қуаныш Жиенбаевтың 
«Қазақ әдебиеті» газетінде жарияланған 
«Әдекең теңізге қарыз, теңіз Әдекеңе 
қарыз» деген көлемді мақаласы ойыма 
орала кетті. Оқырман қауым, екі жақтың 
бірбіріне қарызы жайлы сәлден соң 
айтармын, алдымен Әдекеңнің өнегелі 
өмір жолына сәлпәл шегініс жасалық.

1963 жылы Жалағаш кентіндегі 
орыс орта мектебін күміс медальмен тә
мамдаған ол қолына кетпен мен кү рек 
алып, еңбек жолын қатардағы құры
лысшы болудан бастады. 1965 жылы 
Плеханов атындағы Мәскеу халық 
шаруашылығы институтына оқуға қа
былданды. Экономика мамандығын 
ие ленген ол жолдамамен мемлекеттік 
жос парлау комитеті жанындағы Алма
ты экономика ғылымизерттеу инсти
тутына инженерэкономист қызметіне 
тағайындалды. 

Теңізбен тамырлас болған оны ту
ған жер топырағына табаным тисе екен 
деген ой күн сайын мазалайды. Сөй тіп 
1970 жылы Аралымен табысып, ал
дымен «Аралтұз» комбинатында ла
боратория бастығы, кейіннен «Қызыл
ордақұрылыс» тресінде бөлім бастығы 
қызметтерін атқарды. Бертін келе 
Қызылорда қалалық, облыстық партия 
комитеттерінде нұсқаушы, экономика 
бөлімінің меңгерушісі, «Аралтұз» ком
бинатының директоры, Арал аудан
дық атқару комитетінің төрағасы қыз
меттерінде болған ол «Арал балық 
өн дірістік бірлестігінің» бас директоры 
қызметіне 1991 жылы тағайындалады. 
Тоқырау жылдары іргелі өндіріс ор
ны ның құрдымға кетпеуіне Әдекеңнің 
сіңірген еңбегі орасан зор. 

Ресей Басқару академиясынан ме
неджер мамандығын алған ол аймақ 
бас шылығының ұсынысымен 2000 
жы лы республикалық «Қамыстыбас 
ба лық өсіру питомнигі» мемлекеттік 
кә сіпорнына директор болды. Осы 
жерден зейнет демалысына шыққан 
Әдекең қол қусырып қарап отыруды 
қаламайды. Арал балық комбинатын 
жеке иелігіне алып, «Арал сервистік 
дайындау орталығы» жауапкершілігі 
шектеулі серіктестігін құрды. Осы 
зауыттың атқарушы директорлығына 
облыстық балық шаруашылығын да
мыту консорциумының төрағасы қыз
метін қоса атқарып келеді. Арал ау
дандық ардагерлер кеңесінің төрағасы 
қоғамдық қызметі тағы бар. Қазір 
елімізді ғана емес, ондаған шет елді 
балық өнімдерімен қамтамасыз етіп 
отырған «Арал сервистік дайындау ор
талығының» тыныстіршілігі жайлы 
сәлден соң баян етілмек. Ендеше сөз 
кезегін, жоғарыда айтқандай, «Әдекең 
теңізге қарыз, теңіз Әдекеңе қарыз» 
пайымына берелік.

– Жазушы ініңіз Қуаныш Жиенбаев 
айтқандай, Арал теңізі сізге қарыз кө
рінеді ғой? – дедім сөз арасында.

– Жо...жоқ, біз теңізге, Аралға қа
рызбыз. Айтайын.

Өздеріңізге мәлім, кезінде мұз жас 
танған аралдық балықшылар Еділ бо
йына 14 вагон ба лық жөнелтіп, есімдері 
тарихқа жазы лып қалған.

Өкінішке қарай, Кеңес үкіметі ке
зінде Сырдария мен Әмудария өзен
дерінің суын орынсыз пайдалану сал
дарынан теңіз тартылып, ол жағалаудан 
150200 шақырымға қашықтап кетті. 
Тұтас бір аймақтың экологиялық те
петеңдігі бұзылып, экологиялық ай
мақ қа айналды. Ғалымдар келтірген 
де ректерге жүгінер болсақ, Арал жа
ғалауынан жылына 75 миллион тонна 
тұз ауаға көтеріліп, аймақты ғана 
емес, еліміздің біраз аумағын тұзды 
өңір ге айналдырды. Теңіз суында тұз 
мөл шерінің шектен тыс көбеюінен 
балықтар мүлде жойылды десем, асыра 
айтқаным болмас. Осы тұста «Арал 
тағдыры – адам тағдыры» деген ұстаным 
ажырамас егіз тіркеске айналды. Міне, 

теңіз бізге емес, біз теңізге қарызбыз.
«Аралбалық» комбинатына бас 

директор болып келуімақ екен, кә
сіп  орынға еркіндік берілді. Себебі, 
елі  міз Тәуелсіздігін алған жылдары 
мем  ле кеттің бұл өндіріс орнын ұстап 
тұ руға шамасы жоқ еді. Ол кезде те
ңізде де тіршілік көзі жоқ есепті. Көл
дерден ауланған балық кәсіпорын сұра
нысының 5 пайызын ғана қамтамасыз 
ететін, – дейді Әдекең.

Өндіріс орнының шаңырағын шай
қалтпай ұстап қалу оңайға соққан жоқ. 
Әдекеңнің тікелей бастамасымен «Қап 
шағай», «Балқаш», «Бұқтырма» су 
қой  ма ла рымен байланыс жасалып, ба
лық шылар осы жерге аттандырылды. 
Сондайақ Атырау балық комбинатымен 
де ке лісім жасалады. Мұнда ауланған 
балық сол жерде тұздалып, Аралға 
өндіріс орнына жеткізілетін. Тіпті сонау 
Мур манскіге барып, Қиыр Шығыс, Бал
тық жағалауынан жылына 67 мың 
тонна мұхит балығын әкелуге мұ рын
дық болады. Ал 1990 жылдары «Ақ
басты» учаскесінің «Шығанақ» аймағы 
мен «Тастүбек» учаскесіне камбала ба
лы ғының ұрығын жіберіп, аулауды да 
өндіріске енгізеді. Бұл – даниялық ба
лық шылармен жасалған «Каттегаттан 
Аралға дейін» деген халықаралық жоба.

19921994 жылдары Әдекең бір 
топ балықшыларды алып, Дания еліне 
барып, тәжірибе алмасады. Курт есімді 
азаматтың бастамасымен Аралға мың 
ау, балықшы киімдері мен құ рал да
рын әкеліп, камбала балығын арал дық
тардың асыраушысына айнал ды рады.

– Сол кезде бірлестіктің негі зінде 
«Аралбалық» акционерлік қоғамы бо
лып қайта құрылым жасалды. Уақы
тында берілетін мемлекеттік субсидия 
жабылып, өзінөзі асырау заманы туды. 
Өндіріс орнында жұмыс істейтін мыңға 
жуық адамды ұстап тұру оңай болған 
жоқ. 

Балықшылардың мұңмұқтажын 
айтуға Бердібек Сапарбаевтың қабыл
дауы на бардым. Жағдайды баян еттім. 
Солақ екен Бердібек Машбекұлы Аты
рау әкіміне қоңырау соқты. Ертеңіне 
100 тоннадан астам балық алуға қол 
жеткізіп, ұжым мүшелерін бір қуанышқа 
кенелткенім бар, – дейді Әдекең.

2000 жылдың наурыз айында «Қа
мыстыбас» балық өсіру питомнигіне 
басшылыққа келді. Мемлекеттен бары
жоғы 4 млн 800 мың теңге алынады 
екен. Айлықтарын алты айлап ала алмай 
жүргендіктен ауыл тұрғындары үдере 
көшіп жатты. Өндіріс орнын сақтап, 
ауыл тұрғындарының көшуіне тоқтам 
салуды ойлаған Әдекең ат сабылтып 
қаржы көзін іздестіреді. Үкіметтен 9 
млн теңге, ал келесі жылы 11 млн теңге 
алуға қол жеткізеді.

– Ұмытпасам, 2003 жылы Қызыл
ордаға сол кездегі ҚР Премьерми
нистрі ҚасымЖомарт Тоқаев көш пелі 
мә жіліс өткізуге келді. Сол мәжі лісте 
«Қамыстыбас» балық өсіру питом ни
гінде 12 млн бас майда шабақ өсіру 
жобасын қолдады. Мұны іске асыруға 
25 млн теңге қосымша қаржы сұралып, 
Үкімет қаулысына енді. 

Осы қаулының өмірге келуіне сол 
кездегі басқарма басшысы И.Әбибул
лаевтың, ал қаржының қаралуына Пар
ламент депутаты Б.Досмамбетов пен 
Ұ.Қараманов ағамыздың сіңірген ең
бектері орасан болды, – дейді ол.

Иә, Әдекең айтса айтқандай, сол 
жылдары «Қосжар» мен «Тастақ» ауыл
дары ажарланып, балық өсіру питомнигі 
озық өндіріс орнына айналды. Жаңа 
ғи мараттар жарыса бой көтеріп, он
даған тұрғын үй салынды. Сондайақ 
өндіріс орнына көптеген техника алы
нып, балық сақтайтын 200 тонналық 
мұздатқыш пайдалануға берілді. Ба
лық бассейні салынды, Израильге ба
лық өсі руші азаматтар барып, «Ма шав
Юсайд» арқылы құны 200 мың АҚШ 
доллары тұратын уылдырық шайқау 
аппараттары алынды.

– Әдекең басшылыққа келген жыл
дары өсірілетін майда шабақтар 3 млн
нан 13 млн данаға жеткізілді. Жүзге 
жуық жаңа жұмыс орны ашылып, ең
бекақымыз 6 мың теңгеден 6575 мың 
теңгеге жеткізілді, – дейді ауыл тұр
ғындары.

Осылайша «Қосжар» балық өсіру 
питомнигі ҚР Ауыл шаруашылығы 
ми нистрлігінің «Ең үздік өнеркәсіп» 
атағын алды. Ә.Әйімбетов «Ерен еңбегі 
үшін» медалімен марапатталып, «Балық 
шаруашылығының еңбегі сіңген қыз
меткері» атағын иеленді. 

«Сырдария өзенінің арнасын реттеу 
және Аралдың солтүстік бөлігін сақтау» 
жобасының нәтижесінде қаладан 75 
шақырымға қашықтап кеткен теңіз 17 
шақырымға дейін жақындады. Бұрын 

жоғалып кеткен балықтың 22 түрі қайта 
тіріліп, балықшылар атакәсіптеріне ора
ла бастады.

Бір өкініштісі, балық қабылдау пунк
ті мен өңдеу зауытының жоқтығынан 
балықшылардың теңізкөлдерді жаға
лап аулаған балығы тістегеннің ау
зында, ұстағанның қолында кетіп 
жат ты. Демек, балық қабылдануы, өң
делуі, елхалық несібесіне берілуі ке
рек. Осындай шешімге тоқтам жаса ған 
Әдекең 2008 жылы «Оңтүстік» әлеу
меттік корпорациясы мен банктен қо
мақты несиеге қол жеткізіп, балықты 
қазіргі заман талабына сай өңдеуге 
кіріседі. «Аралбалық» комбинатын 
мүм кіндігінше қайта қалпына келтіріп, 
ба лық өңдеу зауытының іргетасын қа
лап, 2010 жылы қараша айында зауыт 
жұмысын бастады. Осы жылы «Арал 
сервистік дайындау орталығы» жа
уап кершілігі шектеулі серіктестігі ша
ңырақ көтерді. Оның демеушілігіне 
баласы Нұрбек Әйімбетов кірісіп, күні 
бүгінге дейін жылмажыл инвестиция 
салып, зауыт еуростандартқа сай жұмыс 
жасауда.

Серіктестік ә дегеннен «Аралбалық» 
комбинатына қарасты ғимараттарды 
қыруар қаржы жұмсап, аз ғана уақыт 
ішінде қалпына келтіріп, балық қа
был дауды бастады. Германия, Италия 
елдерінен құралжабдықтар алынады, 
ондаған автокөлік, оннан астам балық 
мұздатқышы мен сақтау камералары 
салынды. Балықшыларға 30ға жуық 
моторлы қайық берілді. Теңіз жағала
уына баратын жолдар жөнделіп, балық 
қабылдау пункттері мен балықшылар 
жатақханасы бой көтерді.

2014 жылы 18 су учаскесі бар Кіші 
Арал теңізінен 5 учаскені «Арал сер
вистік дайындау орталығы» ЖШСнің 
тендер арқылы жеңіп алуы тектентек 
болмаса керек. Бүгінде бұл зауытта 
тәулігіне 56 тонна, ал бір жылда 5 мың 
тоннаға дейін балық сақтауға мүмкіндік 
туып отыр. Оны талапқа сай сапалы 
өңдеп, елімізге ғана емес, шетелдерге де 
жіберіп отыр. Атап айтар болсақ, балық 
өнімдері Ресей, Грузия, Польша, Дания, 
Германия, Нидерланды, Литва елдеріне 
жіберілуде. 

«Арал сервистік дайындау орта
лығында» бүгінгі таңда 100ге жуық 
адам жұмыспен қамтылған, 60ы тұ
рақты, ал қалғандары балық аулау 
мау сымы кезінде жұмысқа тартылады. 
Ай лық табысы уақытылы беріледі, 
әлеу меттік сақтандыру да жасалған.

Сөз орайы келгенде Әдекеңе:
– Сіздің теңіз алдындағы қарызы

ңызды өтеп жүргеніңіз елжұртқа мәлім. 
Десе де, теңіз де сізге қарыз көрінеді 
ғой? – деген әлгіндегі сауалымды қайта 
тастадым.

– Иә, теңіздің бізге қарыз екенінің 
өзіндік бір сыры бар. Елжұртқа ай
тыл май жүрген әңгіме еді, айтайын 
енді. Өзіңізге мәлім, біздің әулеттің 
та рихы теңізбен тамырлас. Жоғарыда 
айт қандай, атамыз Әйімбеттен бастап 
күні бүгінге дейін, яғни екі ғасыр 
бойы атакәсіппен айналысып келеміз. 
Атамыз Әйімбет балық аулап жүріп 
абайсызда теңіз тұңғиығына кетіп, ба
қилық болыпты. Өкініштісі сол, мәйіті 
табылмаған. Міне, теңіздің біздің әу
летке берер қарызы осы болса керек, – 
деді Әдекең. 

Оның ел алдындағы еңбегі ес ке
русіз қалған емес. Ондаған мерекелік 
медальдары бар. Арал ауданының 
құр метті азаматы, республика балық 
шаруашылығының еңбек сіңірген қыз
меткері. ІІІ дәрежелі «Еңбек даңқы» 
орденімен марапатталды. 

Әйімбетовтер әулеті – өскен, өр
кен жайған отбасы. Осыдан бірнеше 
жыл бұрын «Мерейлі отбасы» рес пуб
ликалық конкурсында көш бастап, жүл
дегер атанды. Бұған Әдекеңнің өмірлік 
жары Бағдагүлдің қосқан үлесі орасан 
зор. 

– Мен үшін ең басты марапат – ел
халықтың алғысы. Билік те, байлық 
та уақытша, ал басты байлық – сау
саламат жүріп, елің үшін еңбек ету, 
жұртшылыққа қамқор қолыңды созу. 
Біз теңізге қарызбыз. Осы қарызды өтеу 
– біздің өтелмеген парызымыз. Өйткені 
біз бақытты теңізден таптық.

Бірақ теңіздің жағдайы мәз емес. 
Кейінгі 45 жылда Сырдария өзенінен 
келетін су азайып барады. Бұл мәселені 
облыс басшысы жақсы біледі, сол 
үшін жоғарғы жаққа үздіксіз сұраныс 
жасауда.

Иә, Әділбек Әйімбетов билікті де, 
байлықты да мұрат тұтпады. Қолдағы 
барын қанағат тұтып, еңбек етумен 
келеді. Осылай жүре бергейсің, 
бақытын теңізден тапқан Әділбек.

Еркін ӘБІЛ,
жазушы-журналист.

Бұл әулеттің тарихы теңізбен тығыз байланысты. Әділбектің 
атасы Әйімбеттен бастап, одан тараған ұрпақтары күні 

бүгінге дейін, яғни екі ғасыр бойы атакәсіпті нәсіп етіп келеді.Әкесі 
Ізбасар теңіз суына кеткен әкесі Әйімбеттен айырылып, жетім 
өседі. Ерте есейіп, қарасирақ бала болса да, таң білінер-білінбесте 
тобықтан құм, толарсақтан саз кешіп, теңізге бет алатын. 

ТЕҢІЗБЕН 
ТАМЫРЛАС 
ТҰЛҒА Жекен Мусаев есімді аға

мыздың «МТЗ80» маркалы 
тракторы ның тіркемесіне мі
ніп, жолға шықтық. Басая
ғы он шақты күнде совхоз 
ди ректорының тапсырмасын 
таптұйнақтай қылып орын
дап, ауылға бет алдық. 
Жолжөнекей шағыл құм 
ішін дегі жалғыз үйге аял да
дық. Осы үйде атақты Қа
ра молда әулие тұратынын 
бі леміз, бала кезімізден даң
қына қанығып өскендіктен 
дидарын көріп, қолын алуға 
асықтық. Жарықтық өте жы
лы жүзді адам екен. Біздің 
имене ұсынған қолымызды 
ілтипатпен алып, дастарқан 
басына шақырды. Тракторист 
Жекен ағамыздың белгілі зер
гер Мусаның ұлы екенін ес
тігенде әкесінің халжағдайын 
сұрап, ілтипат білдірді. Шай 
үстінде молда атаның жүзіне 
ұрлана қарап отырдық. Сол 
кездесу арада қаншама жыл
дар өтсе де санамда әлі сайрап 
тұр. 

Менің Мақсым Майлы
баев есімді кластасым бар. 
Мек теп қабырғасында жүр
ген де сабаққа үлгерімі де өте 
жақсы болды. Мінезі сал
мақ ты, жалғандықты жаны 
сүй мейтін адал азамат. Қара 
күшке де мығым, өздігінен 
еш кімге соқтықпайтын, на
мы сына тисе ешкімге есесін 
жібермейтін мәрт мінезді до
сымды танитындар ерекше 
бағалайды. Бала кеземізде 
біз дің ауылдағы Күлжан ақса
қалдың ұлы Өтеу көкеміз дің 
үйіне жиі келуші еді. Сол 
Мақсым досымның Қара мол
да әулиенің немересі екен ін 
білетінмін. 

Жақында Мақсым досы
ма қоңырау шалып, әулие 
ата сы туралы дерек сұра дым. 
Құрдасым көңілімді қалдыр
мады. Енді көпшілік назарына 
сол деректерді ұсынып отыр
мын. Мақсым өзінің жазбасын 
ататегі туралы шежіреден 

сыр шертетін деректен бас
тап ты:

– Мөңке атамыздан 3 ұл 
туады: Майлыбай, Қалдыбай, 
Сайын. Майлыбайдан Ерма
ғам бет, Баймағамбет. Қалды
байдан Әлмұ хаммед (Қара
мол да). Сайыннан ұрпақ жоқ.

Ермағамбет пен Алмағам
бет екеуі қатар туады. Алма
ғамбет атамыздың шешесі 
көп ұзамай қайтыс болады. 
Май лыбай атамыздың кем
пірі Оралша әжеміз екеуін 
егіз қылып емізеді. Үлкен дер
дің әңгімесінде Әлмұ хаммед 
атамыз 1892 жылы дү ниеге 
келген. 1917 жылғы ре во
люцияның о жақ бұ жа ғында 
(қазір дәл уақыты бел гісіз) 
Бұқарадағы «Көкілташ» мед
ресесін бітіріп келіп, ауыл да 
молдалық жасайды. Сөй тіп 
жүргенде Кекіл деген әже
мізді алады. Бір күні Кекіл 
әжеміздің жеңгелері күйеу 
баласын көруге және сына
мақ шы болып үйіне келеді. 
Сол кезде атамыз есік ал
дында жатқан кебісті дәу ба
қа қылып көрсетеді. Мұнан 
соң жеңгелері бұлайша ойна
майтын болады. 

Молдаларды қыспаққа 
ал ған заманда Қарамолда 
ата мыз Дауылкөл маңында 
Ленин колхозының жылқы
сын бағып, «Ақирек», «Қара
қуысты» мекендеген. Со ғыс
тан кейін «Қарақұм», кейін 
«Жетім шағыл» деген жерде 
қоныстанған. 

Әлі есімде, 67 сынып 
оқып жүргенімде Жақсылық 
ағама еріп атамның ауылына 
барғанмын. Бір көргенім түс
кі ас ішкенде дастарқанда 
шыбын көп болатын. Бәрі 
дас тарқан басынан тұрып ке
тісімен мен ауылдағы әдетім
мен шыбынұрғыш істеп алып, 
қараша үйдегі шыбынды ұра 
бастадым. Осы мезетте Бибі 
әжем «Атаң көрсе, ұрысады» 
деп шыбын ұрғышымды ты
ғып тастады. Сөйтсем ол кісі 

тіршілік иесінің біріне тиіс
пейді екен. Есейген кезімде 
көп адам атамды арнайы із
деп барып дертіне ем алға
нын көрдім. Ол туралы ел 
ара сында көп әңгіме бар. Мен 
өзім нің көргенестігенімді 
жаз дым. Атамыз дүниеден 
қайтқан соң қасиетті орында 
ұзақ жыл бойы Жақсылық 
ағамыз отырды. Ұлын ұяға, 
қызын қияға қондырды. Жә
кең де дүниеден өтті. Орнын
да Айжамал жеңгем және 
ұлкеліндері бар, – дейді 
Мақсым.

Біздің қолымыздағы де
рек те Әлмұхаммед (Қара мол
да) Қалдыбайұлы Бұ қара дағы 
«Көкілташ» мед ре се сінде тә
жіктің атақты ғұла масы Сад
риддин Айни, белгілі шайыр 
Тұрмағамбет Ізтілеу ұлымен 
бірге оқығаны айтылған. 

Ал төменде келтірілген 
мәлімет Қарамолда әулиенің 
кереметінен сыр шертеді. 

Одан ем алуға Қазақстан
ның түкпіртүкпірінен, Ре
сей ден, Өзбекстаннан, Қыр
ғыз станнан адамдар жиі 
ке ле тінге ұқсайды. Тіпті 
бол гариялық көріпкел Ванга
ның «Қазақстанда, құмның 
ара сында бір қария кісі тұра
ды. Науқастарыңның емі сол 
кісіден» деген нұсқа уымен 
шетелден келген сырқат
тар дың құлантаза айығып 
кет  кені әлі күнге ел ішінде 
ай тылып жүр. Қарамолда 
ата мыз балаларды пышақсыз 
сүн деттейтін болған. 

Шәкен ауылының тұрғы
ны Амантай Сейталиев – осы 
елді мекендегі игі істерді 
ұйым дастырушылардың бірі. 
Мұнан бірнеше жыл бұрын 
Амантай өзге де ел аға ла
рының бастамасымен, молда 
ата ұрпақтары және ха лық
тың демеушілігімен Шә кен 
ауылынан еңселі ме шіт са
лынды. Алланың жер дегі үйі
не әулие, ғұлама Әлмұ хаммед 
Қалдыбай ұлының есімі бе
рілді. Бұл абыз бабаға деген 
өзі барша ғұмырын арнаған 
елхалқының шексіз құрметі 
болатын. «Халық – Құдайдың 
бір аты» деп тегін айтылмаса 
керек. 

Халқының сүйіспенші лі
гіне бөленіп, мәңгілік дүниеге 
аттанғаннан кейін де елжұр
тына шарапатын тигізіп жат
қан әулие бабамызға Қазалы 
ауданы орталығынан көше 
атауы берілсе дұрыс болар 
еді.

Қазалы ауданы

Қарамолда әулие
Өткен ғасырдың 80-жылдары болатын. Жарты 

әлемді билеген Кеңес өкіметінің дүрілдеп тұрған 
шағы. Ол кезде «Қазақстанның 40 жылдығы» 

атындағы кеңшарда қоймашы болып жұмыс істейтін 
едім. Көктем мезгілі. Совхоз директоры Шынтас 

Жалғасбаев Қарақұм беткейінде орналасқан қой 
қырқым пунктін және шопанның тұрғын үйі мен 

қора-жайын жөндеуден өткізетін құрылысшылар 
бригадасын бастап баруымды тапсырды. 

Жұмабек ТАБЫНБАЕВ,
«Сыр бойы»Sb

ЖАРАМСЫЗ ДЕП ЕСЕПТЕЛСІН
Әлбатыров Ерсайын Бейбітұлының атына ҚР Ішкі істер министрлігі Қызылорда облыстық 

полиция департаментінен берілген КЗ 18442 нөмірлі (27.05.2026 жылға дейін жарамды) 
қызметтік куәлігінің жоғалуына байланысты жарамсыз деп есептелсін.

«Кирпичный завод» ЖК директоры 
Елубаев Ә.Ж «Қызылорда облысы Сырдария 
ауданында орналасқан «Жұлдыз» саздақ кен 
орны үшін таукен жұмыстарының жоспарына 
«Ықтимал әсерлер туралы есеп» жобасы 
бойынша қоғамдық тыңдаулар өткізеді.

Аумағына әсер етуі мүмкін әкімшілік
аумақтық бірліктердің тізбесі: Қызылорда қ., 
Досан ауылы.

Тыңдау 01.04.2024 ж., сағат 11:00де Қы
зылорда қ., Қосшыңырау а. о., Досан а., Досан 
Елеусінов ксі, 1б, әкімдік ғимараты мекен
жайы бойынша өтеді.

Ашық жиналысты өткізу мерзімі қоғамдық 
тыңдауларға қатысушылардың шешімі 
бойынша қатарынан бес жұмыс күніне дейін 
ұзартылуы мүмкін.

ҚР аумағында ТЖ және карантин режимі 
күшейтілген жағдайда тыңдаулар бей некон
ференция форматында өткізіледі, қатысу үшін 
ZOOM Meeting Cloud қосым шасын жүктеу 
қажет. Конференцияны сәйкес тендіру: 413 
945 6516. Құпия сөзі 777.

Бастамашы «Кирпичный завод» 
ЖК директоры Елубаев Ә.Ж., ЖСН: 
751020301293, Қызылорда қ., Қосшыңырау 
а.о., Досан ауылы, Досан Елеусінов ксі, 20а 

үй, тел.: +7 (777) 2283968.
Жобалық құжаттаманы әзірлеуші 

«АЛАИТ» ЖШС, БСН: 100540015046, Көк
ше тау қ., Шалқар ксі, 18, 15 кеңсе, тел.: 8 
(776)1124854.

Қоғамдық тыңдауға шығарылатын құ
жат тармен танысуға https://ecoportal.kz/ және 
«Қызылорда облысы бойынша таби ғи ре
сурстар және табиғат пайдалануды реттеу бас
қармасы» ММ https://www.gov.kz/memleket/
entities/kyzylordatabigat?lang=ru сайтында 
болады.

Жоспарланған қызмет туралы, қоғамдық 
тыңдаулар өткізу кезінде қосымша ақпарат 
алуға, сондайақ email бойынша жоспарланған 
қызметке қатысты құжаттардың көшірмелерін 
сұратуға болады: alait@mail.ru және тел: 
87761124854.

Жобалық материалдар бойынша өз 
ескертулерін, ұсыныстарын Бірыңғай 
экологиялық порталға жіберуге болады 
https://ecoportal.kz және «Қызылорда облысы 
бойынша табиғи ресурстар және табиғат 
пайдалануды реттеу басқармасы» ММ 
Қызылорда қ., Бейбарыс Сұлтан ксі, № 1. : 
+7 (7242)605362, электрондық мекенжайы: 
Prd@korda.gov.kz

Хабарландыру

Біздің ұжымның есепшісі, мықты маман, 
жанашыр дос Жалмұрзаева Жанна Набиқызы 
2024 жылдың 3 ақпанында 50 жастан асқан 
шағында дүниеден өтті. Төтеннен келген ажал 
әріптесімізді алып кеткенде, үлкендер жиі 
айтатын дүниенің жалған екеніне тағы бір рет 
көзіміз жетті.   

Жанна Набиқызы 1973 жылы 19 жел
тоқсанда Сырдария ауданында дүниеге келген. 
Қорқыт ата атындағы Қызылорда мемлекеттік 
университетін  1997 жылы бухгалтерлік есеп 
және аудит мамандығы бойынша бітірген.

Ол 20042008 жылдар аралығында «Ақ
ниет» ЖШСда есепші болып еңбек жолын 
бастаған. 20082013 жылдары «Қор» АҚ 
мұнай компаниясында айлық аудару бойынша 
есепші қызметін атқарды. 20132017 жылдары 
Астана қаласындағы «БикомИнжиниринг» 
ЖШСда, 20182024 жылдар аралығында 
«Мем қалақұрылыскадастр» РМКның Қызыл

ордадағы филиалында есепші болды. 
Жанна әріптестері арасында құрметке 

бөленген жан еді. Жұмыс барысында жастарға 
үлгі бола білді. Өмірлік ұстанымдарына 
адалдығымен, бастаған ісін аяғына жеткізбей 
тынбайтын табандылығымен ерекшеленетін. 
Біз үшін тек әріптес ғана емес, қамқоршы, 
жанашыр адам еді. Бар ғұмырын қаржыесеп 
саласына сарп еткен Жанна Набиқызының то
пырағы торқа, иманы жолдас болсын. Қалған 
ғұмырын артында қалған ұрпағына берсін.

Аяулы ана, ақылшы әже, үлгілі әріптестің 
жарқын бейнесі біздің жадымызда мәңгі 
сақталады.

 «Республикалық мемлекеттік 
қала құрылысын жоспарлау және 
кадастр орталығы» шаруашылық 

жүргізу құқығындағы республикалық 
мемлекеттік кәсіпорнының ұжымы

Бақұл бол, әріптес

Ф
от

о:
 А

ш
ы

қ 
 д

ер
ек

кө
зд

ен



Сан сала6 https://twitter.com/syrboyi

S
№22-23 (20696-20697) 10 ақпан, сенбі  2024 жыл b

БАС ДИРЕКТОРДЫҢ МІНДЕТІН АТҚАРУШЫ
Марат АРАЛБАЕВ
қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 22950         Тапсырыс №228

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

e-mail: syrboyi@yandex.kz   /   www.syrboyi.kz Кезекші редактор Мейрамгүл ДАУЫЛБАЙҚЫЗЫ

www.facebоok.com/syrboyi.kz/ https://twitter.com/syrboyi www.instagram.com/syrboyi_kz

Динара Мырзабекқызы С.Ас
фендияров атындағы Ұлттық ме
дицина университетін аяқтаған 
соң, ту ған жері Қармақшыға 
ке ліп, ау дандық ауруханада ай
мақтық дә рігер болып еңбек 
жолын бас тады. Төрт жыл ішінде 
Динара өзін ұйымдастырушылық, 
іскер лік қырынан көрсете білді. 
Бі ліктілігінің, жанжақты лығы
ның арқасында ұжымда құр метке 
бө ленді. 2016 жылы жалпы тә
жі рибе дәрігерлері бөлі мінің 
мең  герушісі қызметіне тағайын
далды. Осы жауапты қызметін 
күні бүгінге дейін абыроймен ат
қарып келеді. 

Қай саланың болмасын өзіне 
тән қиындығы мен жауапкершілігі 
бар. Ал дәрігерлік мамандықтың 
жүгі тіпті ауыр екені айтпаса 
да белгілі. Адам жанының ара
шашысы аталатын ақ халатты 
аб зал жандардың еңбегі қандай 
құр метке де лайықты. Динараның 
да қызмет барысында еңбегі 
ба ғаланып жүр. Ол бір неше 
рет аудандық, облыстық, рес
пуб  ликалық деңгейдегі ма
ра   пат тарға ие болған. Соның 
ішін де былтыр жыл аяғында 
Астана төрінде өткен медицина 
мамандарына арналған ауқымды 
шарада марапат төрінен көрініп, 
«Медицина үздігі2023» сайы
сында «Үздік медициналықсани
тариялық алғашқы көмектің үздік 
дәрігері» номинациясы бойынша 
«Altyn shipager» сыйлығына ие 

болуы Динараны ерекше бақытқа 
бөледі.  Еңбектің еленгені, лайық
ты бағаланғаны кімді болсын 
қуан татыны сөзсіз.  

– Марапат мен үшін сенім мен 
жауапкершілік сал мағын еселей 
түсті дер едім. Бұл тек менің же
ңісім емес, тұтас ұжымның еселі 
еңбегінің жемісі, ортақ марапат 
деп білемін. Әсі ресе ауыл меди
цинасына бе ріл ген сенім мен 
құр мет деп ой лаймын. Жыл өт
кен сайын қо ғамның барлық са
ласы уақыт ағымына сай да мып 
келеді. Біз дің медицина саласы 
тіпті жаңарып, дамып жа тыр 
десем қателеспеймін. Озық техно
логиялардың көптеп енуі, емдеу 
әдістәсілдерінің өзге руі дә рігер
лерден жанжақты ізде ністі, те
рең білімді талап етуде. Осы 
орайда ауыл медицинасы заман 
үдерісінен қалып қоймауы керек. 
Сондықтан біз секілді жастар 
ерінбей, талмай білімімізді же
тілдіріп, біліктілігімізді арт ты
рып отыруымыз шарт. Кәсіби 
бі ліктілігімізді шыңдауда осын
дай сайыстардың, түрлі білім 
жарыстарының көп болғаны дұ
рыс, – дейді Динара. 

Динара жолдасы Нұрлыбек 
екеуі 3 қыз 1 ұл тәрбиелеп, өсіріп 
отыр.

Кәсібіне адал, мамандығының 
майталманы Динараға біз де әр
дайым абырой биігінде болуды 
тіледік. «Еңбек түбі – береке» 
деген осы болса керек. 

Былтыр жыл 
аяғында  Денсаулық 
сақтау министрлігі 
сала қызметкерлеріне 
арнап  жақсы бір 
шара өткізді. «Altyn 
shipager» Ұлттық 
медициналық 
сыйлығын тапсыру 
салтанатында біздің 
аймағымыздан да 
бірнеше ақ халатты 
қатысып, марапат 
төрінен көрінді.  
Олардың ішінде 
Қармақшы аудандық 
ауруханасының жалпы 
тәжірибе дәрігерлері 
бөлімшесінің 
меңгерушісі Динара 
Жүсiпова да бар. 
Ол «Медициналық-
санитариялық 
алғашқы көмектің үздік 
дәрігері» номинациясы 
бойынша «Altyn 
shipager» жүлдесінің 
жеңімпазы атанды.

Үздік 
дәрігер 
Динара Айнұр БАТТАЛОВА,

«Сыр бойы»Sb

Майдангер журналист, полк комис
сары, полковник Сүлеймен Сейітов өткен  
күндерді еске алып, тебірене әңгіме қоз
ғағаны бар. 

– Мен, –  деді Сүлеймен аға, – 1942 
жылы майданға аттандым. Ол кезде 
обкомда нұсқаушы бола тынмын. Сұрапыл 
соғысты бастан өткіздім, ауыр жараландым. 
Біз дер алғашында Ақтөбеде алты ай дай 
жаттығуда болдық. Сонда қа ладағы ағарту 
училищесінде оқи тын қыздар келіп, концерт 
қоя тын. Біз қыздармен бірге би би лейміз, 

қосыла ән шырқаймыз. Сол кездесуде мен 
Ақтөбенің қызы Еленамен таныстым. Әйт
кен мен, бір түнде біздің полктің жауын
герлерін соғысқа аттандырып жі берді. 
Еленамен қоштаса алмай қалдым. Қыз 
уәдеге берік екен, мені соғыстан оралғанша 
күтіп, туған жерім Қазалыға келіп қызмет 
істеді. Бес жылдай мені күтті. 1947 жылы 
әскерден оралған бойда Елена Қа биқызына 
үйлендім. Обкомда бі рер ай қызмет істеген 
соң 1949 жы лы «Ленин жолына» редактор 

болдым. Бұл қызметті 1951 жыл ға дейін 
атқарып, кейін тың өл ке сіндегі «Есіл 
правдасында» ре дактор болдым. Қызмет 
бабымен Қызылордаға келіп, көп жыл об
лыстық баспасөз басқармасында ең бек 
етіп, зейнетке шықтым. 

Кездесу кешінде Зейнолла Жарқынбаев 
өзінің еңбек жолы әскери газетте бас
талғанын, содан 19551962 жылдары 
жеті жылдай «Ленин жолында» редактор 
бол  ғанын, талай бастамаларға, газет

те «Бетің қисық болса, айнаға өк пелеме» 
атты әзілоспақ бұры шын ашуға ұйтқы 
болғанын айтып, бі раз әңгіменің тізгінін 
ағытты. Ал сатирик жазушы Сақтапберген 
Әл жіков өзінің әзілоспаққа толы дү
ниелерінен үзінді әңгіме қозғап, бәрімізді 
бір сілкіндіріп тастады. 

Сөз кезегі Қалқабай Әбенов ағаға келді. 
Баспасөз қайраткері 19681985 жылдар 
аралығында «Ле нин жолында» редактор, 
жас журналистерге қамқоршы болға нынан 

сөз қозғады. Өзінің сонау 1930 жылдары 
өзбек жерінде білім алып, Тәшкендегі 
педучилищені бі тіргенін, туысқан 
халықтың ті лін бір кісідей білетінін айтып, 
қы зықты естеліктер өрбіткенді. 

Төрт бірдей алып ағалардың бұл суреті 
күні кешегідей көзге от тай басылады. 
Суреттер сыр шер теді деген рас. 

Қайырбек МЫРЗАХМЕТҰЛЫ,
Қазақстанның құрметті журналисі

Облыстық тәрбие, спорт 
және қо сымша білім беру 
ор та лығы футзалдан 911 
сынып оқу шылары арасында 
«Ұлттық мектеп лига сы  ның» 
облыстық кезеңін ұйым 
дастырды. Тартысты өт кен 
ала доп додасында Арал ау 
да  нына қарасты «Сексеуіл» 
кен  тінің №177 орта мектебі 
ко  ман  дасы І орынға лайық 
деп та нылды. Жеті аудан жә не 
Қы зылорда қала сы ның ко ман
далары қатысқан облыс тық ке
зеңде аудан намысын қор ғаған 

өрендер енді респуб ликада 
өнер көр сетеді деп күтілуде.

Айта кетейік, осыған де
йін №177 орта мектептің жас 
футболшылары 2 жыл қатары
нан финалға шығып, ақтық 
ойында есе жібергенмен 
2орын иеленіп оралған еді. 
Биыл үшін  ші жыл қатарынан 
тағы да фи налда өнер көрсетіп, 
еш бір қарсыла сына есе жібер
меді.

Облыстан олжалы орал
ған оқу шы ларды мектеп ұжы
мы қуаныш пен қарсы алып, 

жеңістерімен құттық тады. 
Жас аяқдопшыларды жарыс 
жо  лына дайындаған жетек
ші лері – Ержан Есжанов, 
Қанат Баешов, Дидар Асар
беков сынды дене шы нық
тыру пәні мұғалімдерінің 
мерейі үстем. Өйткені еткен 
еңбек еш кет педі. Алдағы 
республикалық кезеңде де 
жеңісімен құттықтаймыз деген 
сенімдеміз.

А.БИСЕНОВ

БІР СУРЕТТІҢ СЫРЫ

Ауыл балалары аймақта топ жарды

– Осыдан екі жыл бұрын «Дарын» мемле
кеттік сыйлығының иегері атандыңыз. «Да
рын» өміріңізге, өнеріңізге әсер етті ме?

– Иә, 2022 жылы сол кездегі Ақпарат жә
не қоғамдық даму министрлігі шешімімен ҚР 
Үкіметінің «Дарын» мемлекеттік жастар сый
лы ғының лауреаты атандым. Қазір 35 жас
қа дейін деп ұзартылған сыйлық ол кезде 29 
жасқа дейінгі әр саланың үздіктеріне берілетін. 
Үш жыл қатарынан конкурсқа қатысып, бақ 
сынадым. Соңғысында бұйырды. 

Аталған сыйлық – еліміздегі саф өнердің 
саң лақтары арқалап жүрген атақ. Өнерге әркім
нің таласы болғанымен, бұл марапат бәріне те

гіс бұйырып жатқан жоқ. Сол себепті лайық деп 
танылып, марапатталған сәтте қуанышқа ке
нелдім. Шығармашылық саласындағылар көңіл
күй мен сезімнің адамы болғандықтан жылы сөз 
бен алғыс естігенде бір жасайтынымыз рас.

– Туған жерге оралу ойда жоқ па? 
– Иә, менің туған топырағым – Арал ауда

нына қарасты «Жаңақұрылыс» елді мекені. Осы 
топырақтың құдіретімен бойымызға өнер дарып, 
бала арманның жетегімен кәсіби өнер иесі 
атандық. Арман қуып арнайы орта білімді Ақтөбе 
қаласынан, жоғары білімді Астана қаласындағы 
Қазақ Ұлттық өнер университетінен алдым. Ақ
төбе қаласына шақыртумен келіп қызмет етіп 
жүр геніме 7 жылға жуықтаған екен. Ұстазым, 
ақылшым – Қызылорданың тумасы, қазір әлем 
таныған Димаш бауырымыздың ұстазы, Қа
зақстанның еңбек сіңірген қайраткері Марат 
Әйтімов. Ақтөбеге келіп облыс мәдениетіне, бі
ліміне үлес қосуыма бірденбір себепкер болған 
осы адам.

Туған жерге деген құрметім ерекше. Бозбала 
күнімізде кеткен соң байланысымыз аздау. Жыр 
тұнған Сыр елі өнерлі перзенттерге өте бай. 
Қызылордадан арнайы білім алып, сол жерде 
қызмет жасап жүргендер бар. Әрине, маман 
тапшы болып, туған жерден шақырту келіп 
жатса, қызмет жасауға дайынбыз. «Қыр баласы 
қол созады аспанға» демекші халықтың ыстық 
ықыласына ие болып, әлде де болса өнеріммен 
танылсам, дамыта түссем деймін.

– Әншілік – саф өнер. Дегенмен кейінгі 
кез де кімнің ақшасы бар, клип түсіріп, кімнің 
ауди ториясы бар, ән жазып кетті. Шын өнерді 
бағамдап, таразыға салатындар қатары аз. 
Бұл жолды таңдауыңызға не түрткі болды?

– Өнер жолын таңдау – бала күнгі арманым. 
Өнер жолына келуіме атаанам, бауырларым 
қолдау білдірмесе, қарсы болмады. 

Ән – көңілкүйден, сезімнен туындайтын 
шығарма. Ал әнді орындау барысында 
соның басты кейіпкері бола білуің, автордың 
сезімін сезінуің керек. 20072009 жылдары 
мектеп жасымда ақын, сазгер қазір дүниеден 
озған Дархан Оразымбетов деген ағама 
шәкірт әрі іні болып ізінен ердім. Бүгінде 

халықтың сүйікті әндеріне айналған Төреғали 
Төреәлінің орындауындағы «Ағама», Нұрболат 
Абдуллиннің орындауындағы «Анама» әндері 
дүниеге келгенде қасында болдым. Сол әндерді 
орында деп ұсынғанда әннің мәтіні менің ішкі 
күйіме, сезіміме сәйкес келмейді деп айтпай 
қойдым. Мүмкін, балалық шығар. Әннің құры
лымынан бөлек мәтіннің мазмұндылығы мен 
сәйкестігіне мән беремін.

– Жақында әншілердің әні тойханада 
қосылса да гонорар төленуі тиіс деген тақы
рыпты көпшілік біраз талқыға салды. Го
норар мәселесіне қалай қарайсыз?

– Бұл – үлкен мәселе. Себебі тойда қосылған 
әр әнге гонорар төлену керек болса, онда той
да өнер көрсетіп, гонорар алып отырған ән шілер 
де салық төлеу керек болады. Ол жағы заң
дастырылмағаннан кейін тойда қосылған әнге 
гонорар сұрау артықтау секілді. 

Әншілердің гонорары таны малдығынан 
бұ рын әннің хит болуына байла нысты болып 
тұр. Себебі ертеректе танымал бо лып, қазір 
хит шығара алмай жүрген әнші лердің гонорары 
кеше ғана бір әнмен танымал дыққа ие болып, 
хит болып тұрған әншінікінен төмендеу, яғни 
тойдағы әншілердің гонорар мәселесі құбыл
малы.

Өз басым бұған оң көзбен қараймын. Әр 
нәрсенің рақметі, қошеметі болу керек. Әр әнші 
танымалдыққа, хит әнге жеткенше қажырлы 
еңбегі мен ұйқысыз түндерін, қыруар қаржысын 
жұмсайды. Соның қайтарымы деп білемін.

– Алдағы жоспарларыңызды бөліссеңіз...
– Жоспарым көп. Бастысы – өзіндік қол

таңбасы бар өнер иесі атану. Халық ықылас пен 
қарсы алып, зор қошеметіне бөлесе, жоспа рым
ның жартысы орындалғаны. Қазіргі тал ғамды 
ескере отырып құлдырауға ұшырамай сапалы 
дүниелерді де халық назарына ұсынып отыру 
– мақсат. Ел мәдениетінің өркендеуіне, ұлттық 
әнжырымыздың қайта жаңғыруына жұмыстану 
да – жеке шығармашылығымның бір бөлігі. 

– Әңгімеңізге рақмет!
Сұхбаттасқан 

Дина БӨКЕБАЙ,
«Сыр бойы»

«Қыр баласы 
қол созады 
аспанға»

Бір ауыз сөздің жан тетігін 
табатыны рас. Музыканың құдіреті 
де одан кем емес. Ал ән мен сөздің 
үйлесімінен жүректерді қозғай 
алатын жанды дүние туындайды. 
«Тілге жеңіл, жүрекке жылы тиетін, 
айналасы теп-тегіс, жұмыр келген» 
туындылар қазір аз. Кейде әдемі 
әуен жүректің қылын шерте алмай 
жатады. Осындайда ұлы Абайдың 
әнге қатысты сөзін «әншінің де 
естісі бар, есері бар» деп өзгертсек 
жарасатындай. Сырбойылық 
Нұртас Омаров – өнердің өз 
баласы. Эстрада номинациясы 
бойынша «Дарын» сыйлығының 
иегері, қазақ вокал өнерінің 
дамуына қосқан үлесі үшін Күләш 
Байсейітова атындағы төсбелгімен 
марапатталған әншімен 
әңгімелесудің сәті түскен еді.

Әлі есімде бұл суретті белгілі фототілші Болат Омарәлиев сонау бір 
жылдары Баспасөз күніне орай түсірген болатын. Төрт аға, төрт бәйтерек 
– Сүлеймен Сейітов, Зейнолла Жарқынбаев, журналист-сатирик, «Ара» 
журналының редакторы Сақтапберген Әлжіков, ұзақ жыл бұрынғы «Ленин 
жолында» редактор болған Қалқабай Әбенов редакциядағы кездесу 
кешінде өткен күндерден естелік айтып, бәрімізді тамсандырғаны бар. 
Кездесу қызықты өтіп еді-ау!

Төрт            бәйтерек

www.instagram.com/syrboyi_kzwww.facebоok.com/syrboyi.kz/

